
PRI JULIO BAGHY

Postulante multe de la aliaj, la poeto postulas tre multe ankat de
si mem. Li estas modesta, 1i ne levas aroge la kapon, lin ne altiras la
pompo kaj pri si mem li parolas ¢éiam per minoraj tonoj. Sed sub la
nebrilaj, modestaj vortoj ni klare rimarkas tiun grajneton de radiumo,
kiu estas la animo de la poeto, vindita per la delikata §tofo de lia poe-

zia talento. Nikolao Hohlov, en 1923

Lia unua poemaro, la Preter la vivo (1922) montris novan vojon al
la Esperanta poezio, la vorto, la rimo, la bildoj ricevas novan signifon
kaj en la abundo de la novaj belajoj la leganto estas forsoréita, ¢u te-
mas pri individua temo, ¢u pri homaranismaj pensoj. En lia verkaro
e¢ la multe prikantitaj temoj aperas kun la efiko de la novo, éar la ver-
kado estas lia bezono kaj li éiam trovas originalan formon en la es-
primo de siaj pensoj. Ferenc Szildgyi, en 1934

Kiel Kalocsay respondis al la lingvaj bezonoj de la movado en tiu
epoko (t. e. intermilita — Red.), tiel Baghy respondis al giaj ideologiaj
bezonoj, kaj 1i elpa$is kiel simbolo de la homaranismaj esperoj — ho
ve! vanaj kaj tre fruaj esperoj! — de militnatiza, pacon celanta gene-
racio. Tiel longe kiel nia lingvo vivos — eé se la homoj de postaj jar-
centoj kunportos gin al la aliaj planedoj kaj pli malproksimen — la
poemoj de Baghy kaj Kalocsay estos legataj kaj amataj, kaj iliaj nomoj
estos rememorataj. William Auld, en 1957

En Preter la vivo temas pri granda talento, kiu ekvastigis la lin-
gvan kaj enhavan kadron de la Esperanta poezio, kiu kurage montris
novajn eblojn kaj per inunde sincera patoso kaj sonora melodieco pru-
vis denove, ke Esperanto estas lingvo de literaturo.

Drago Kralj, en 1960

Tuj dekomence, la publiko lin amis kaj komprenis. Nia tuta gene-
racio vivis en familiara senta alligiteco kun li. La sorto lin konstante
molestis, sed alportis ankal kompensojn, kiujn gi obstine rifuzis al pli
favorataj, al materie pli prosperaj homoj: tre vastan vivantan rondon
de fervoraj amikoj kaj admirantoj. Henri Vatré, en 1961

Oni nepre ne nomu lin simpla romantikulo. Ankal kiam temis pri
Esperanto mem, li montris sin klarvida, realisma. Kara mia — 1i diris
al Sturmer en 1929 (kaj kiu ne reaudas je tiuj vortoj lian akcentoriéan
vocon?) — kredu min, nun, kiam la ,interna ideo” en nia movado mal-
plifortigas, niaj verkistoj kaj nia literaturo estas plej necesaj. Estas la
literaturo, kiu gardas la spiriton de nia lingvo, kiu tenas gin viva. Ke
ni posedas tian literaturon, ni en granda mezuro dankas al Julio Baghy.

Victor Sadler, en 1967

Memorindaj personajoj maloftas en la Esperanta literaturo, sed
Baghy kreis unu tian, Mihaleon Mihok. Tiu ¢éi personajo, kiu aperis en
pluraj liaj verkoj, estas pli komplete ellaborita ol iu alia komika perso-
najo en la Esperanta beletro, kaj 1i estas elstara precize, ¢ar li estas
komplekso de ridigo kaj kortu$o... per Mihok nia autoro kombinas
nedisigeble la kontrastajn emociojn, kie] ankali Caplin kapablis — ek-
zemple en la sceno, kie li rolis soldaton kiu mangas najlojn por Sajnigi,
ke ankat li ricevis mangopakajon dehejme. john I. Francis, en 1968

Baghy estis esence lirika interpretanto de tiu fundamenta homeco,
kiu estas la komuna bazo de la internacilingva kolektivo. Pro tio 1i es-
tas unu el la plej ,.,esperantistaj” poetoj, kiun neesperantisto povas nur
malfacile kompreni . .. Tazio Carlevaro, en 1974



Julio Baghy debutis kiel lirikisto per Preter la vivo
(1923), kiu enhavis 71 poemojn; sekvis Pilgrimo (1926),
kiu enhavis 42 poemojn plus kelkajn prozajn fragmen-
tojn; poste li aperigis volumon pli celantan la ne tre
spertajn legantojn en La vagabondo kantas (1933) kun
subtitolo ,,Simplaj versoj”: 103 poemoj. Poste la lirikis-
to igis relative silenta, kvankam bonaj unuopaj poe-
moj aperis en gazetoj, gis la lirika dramo Songe sub
pomarbo (1958). En la lastaj monatoj de sia vivo li
finpreparis Cielarko (1966), kiu enhavis salutpoemon
kaj 12 fabelojn el la folkloro de 12 gentoj. Kolekton de
dise aperintaj poemoj eldonis en 1970 eldonejo Pirato
en Osaka sub la titolo Autuna foliaro. Bone elektita
specimenaro el lia poemaro estas havebla en Ora Duo-
po (1966).

Baghy kaj Kalocsay altigis la nivelon de la Esperan-
ta poezio gis plena matureco, kvazal literatura profe-
sieco. Al Baghy mankis, pro la ege malfacila vivo, la
vasta klereco kaj mondliteraturaj konoj de Kalocsay;
la poemoj de Baghy fontis multe pli el nura propra
koro; liaj literaturaj teknikoj estis pli simplaj, malpli
elpensitaj, kelkfoje malpli poluritaj. La aminda, verva,
varmkora, impulsema personeco de Baghy pli rekte
speguligis en liaj poemoj. Lia vortmuziko ofte enhavas
ian econ de folkloraj kantoj, kaj 1i estis iasence la éefa
poeto de la Esperanta popolo. Tamen, iu sugesto pri
literatura neadekvateco estus speco de beletrisma mi-
tologio pli ol de kritika vero. Ekde la debuto Baghy
brile majstris multajn metrikojn, lerte regis ne nur
rimojn, sed multajn aliajn vortmuzikajojn: internajn
rimojn, efojn, asonancojn, onomatopeojn ofte e¢ sub-
tilajn, refrenojn, ripetojn, aliteraciojn; liaj poemoj
preskati ¢éiam havas bonan strukturon, ofte fortajn
klimaksojn, ofte ian fortan internan dialektikon, kiu
rilatas al la drama kaj aktora talentoj de Baghy; li
ankat tre sukcese verkis poemojn por kantado.

La literatura eraro, kiu malbonigis la verkistan re-
putacion de Baghy, estigis el alia estiminda eco lia: lia
serioza pedagogia celo, lia konscienco Kkiel instruisto
kaj propagandisto de Esperanto. Lau generala vidpunk-
to, lia instruista celo kontribuis al lia kolosa servado
al Esperanto; lati pure beletrisma vidpunkto, li bedat-

*Artikolo preparita por la aperonta dua eldono de la
Enciklopedio de Esperanto.

Marijorie Boulton

Julio Baghy,
la lirikisto

rinde oferis sian altan poezian talenton al la bezonoj
de postkomencantoj lingvaj. Lia konscienca evitado
tiucele de neologismoj ne vere difektis lian poezion;
li sukcesis atingi altojn kun tradicia vortaro; sed la ra-
pida verkado de facilaj versajoj por kursanoj kaj
komplimentoj al kursaninoj ja iom diluis lian poema-
ron. Tamen e¢ la bagatelaj versajoj sen literatura meri-
to ne estas esence nekompetentaj; ekzemple 1lia ofte
deklamita Estas mi esperantisto enhavas propran lerte-
con kaj trafecon.

La temaro de la poemaro estas éefe: protestoj pri
sociaj malbonoj, pri milito kaj giaj rezultoj; vokoj al
pacamo kaj humanismaj idealoj; lirikoj fontantaj el
personaj travivajoj — amo, amikeco, vojagoj, la tre
signifa vivoperiodo en Siberio; provoj al vivofilozofio;
plus kelkaj bagatelaj, porokazaj poemoj, $ercoj, kan-
tetoj, kaj la dekdu eminentaj fabeloj. Pluraj el liaj
plej bonaj poemoj enhavas draman econ: aparte notin-
daj estas la majstraj Antai la Tribunalo kaj Post la
Batalo; la profunda Poeto kaj Muzo (tragike trafa rila-
te la tragedian vivon de Baghy); Tri Fratinoj; La
Premio; Nokta Vizito; Infanoj en la Parko; Patrino
kaj Filo; En horo de I’Malespero; Post karnavalo; el
kiuj kelkaj e¢ havas dialogan ati plurvo¢an formon.

Liaj pledoj pri socia justeco k.s. estas ofte plej suk-
cesaj, kiam 1i vekas konsciencon per vivaj bildoj de
suferantoj, ekz. Turmentaj demandoj; Prejo sur la
strato; Ivaéjo; Ce lulilo. Li kapablas brile sugesti abis-
mojn de homa mizero per malmultaj frazoj. Liaj ab-
straktaj predikoj estas iom pli palaj; ofte tre tatigaj
por kunvenoj de samideanoj, sed sen la dinamismo de
liaj pli konkretaj protestpoemoj. Generale la pensa en-
havo estas pli nobla ol intelekte profunda; Baghy estis
valora moralisto, apenati vera filozofo; sed kelkaj el
liaj pli profundaj kaj originalaj ideopoemoj ne ricevis
la atenton, kiun ili meritas, ekz. Prego al la mortinta
Dio; Sklavigo kaj Liberijo; (ambati eble ne plensukece-
saj, sed pense ambiciaj, kaj interesaj rilate al lia pri-
traktado de kosma temo en Songe sub pomarbo); Lar-
moj de Kristo; Patrino, vi blankhara naskintin’; An-
tait idolo pagana.

Larga estas la gamo de liaj personaj lirikoj, ekde am-
poemetoj Sercaj, e¢ foje milde cinikaj, de flirtemulo
kaj kursgvidanta komplimentanto, gis teneraj seriozaj



ampoemoj kaj kelkaj tragikaj, ekz. Dolora deziro ati
Kiam la nokto eterna... Kelkaj el liaj plej kortusaj
poemoj estas tre simplaj lirikoj, vere kanteblaj, ekz.
Siberia lulkanto; En lum’ mortanta; kaj, kvankam
Baghy multe asertis amon, homecon, humanismon, kel-
kaj el liaj plej nigrahumoraj poemoj havas emocian
dinamismon kaj artan forton, ekz. Nun migri, ciam
migri; La Polvohomo meditas. Kun tenero kelkfoje
miksigas ia tenera Sercemo.

Nure Sercaj poemoj estas alia flanko de la liriko de
Baghy, kaj montras sin jam en lia unua volumo, ekz.
Nazo de Athanazo. Ne havante la virtuozecon kaj la
urbanan malnaivon de Sehwartz, Baghy tamen kreis
kelkajn bonajn amuzajn poemojn, ekz. Rankvarteto,
Tri regidoj de U’ fabelo, Mi havis nur sep jarojn.

En la lirika dramo Songe sub pomarbo Baghy uzis
por la dialogoj tiujn plejparte kvinjambajn versopa-
rojn, kiujn li antau tridek jaroj tiel sukcese uzis en la
dialogopoemoj en Pilgrimo. Inter la dialogoj trovigas
diversaj lirikaj pecoj en diversaj metrikoj kaj tekni-
koj; notindaj inter tiuj ¢éi estas la komika katalogo de
Kazimiro, filo de 1' spicisto, kaj la triumfodanca kanto
de la Morto.

La lasta poemaro, Cielarko, verko de tre suferanta,
jam mortanta homo, meritas ian apartan pritraktadon,
car tie la maljuna poeto subite kaj plensukcese esplo-
ras tute novan kampon: iasence pli kulturan poezion,
kies literatura fonto estas la tutmonda folkloro. Baghy
versigis dekdu fabelojn, kaj ¢iu fabelo hawvas sian prop-
ran etoson kaj tonon, tatigan formon, ekzotikajn deta-
lojn; sed ¢iuj iom akiris la personecon kaj stilon de
Julio Baghy. La fabeloj varias ekde la amuzaj (ekz.
Alo Dino kaj la Edzina Ruzo) gis plene tragikaj (ekz.
Meng Ciang kaj Van) kaj nur du paroj de poemoj uti-
ligas samajn metrikojn. Tiu ¢i libreto ne nur montras,
ke la poezia kapablo tute ne velkis en la aga kaj mal-
sana poeto — estas nenia necerteco, balasto, mallerte-
co tie; sed eé¢ evidentigas, ke li gis la fino dalire pli-
bonigis sian arton. El liaj kvar poemaroj Cielarko estas
la plej nediluita, la volumo, en kiu malpleje trovigas
nefortaj pecoj, kliSoj au sensignifaj versoj. Trovigas
multaj koncize trafaj bildoj, multaj elegante naturecaj
esprimoj. Ankat la forta moralemo de Baghy aperas
pli oblikve, takte, malpli rekte; kaj oni vidas, ke 1li po-
vas verse rakonti tre bone, bele konstrui historion. En
Cielarko li kvazati plene interpacigis sian devosenton
al postkomencantoj per simplaj kaj interesaj anekdotaj
poemoj kaj sian veran poetan konsciencon per la polu-
rita teknika trafeco de la poemoj.

La versformoj, kiujn uzas Baghy, estas treege variaj.
Li ¢iam uzas rimojn, kaj tiu disciplino probable helpis
lin, tiel ke la granda emocia spontaneeco ne disfalis en
senformecon. Li multe uzas ripetojn kaj refrenojn, kaj
tre lerte uzas mallongajn versojn melodie; tiaj povas
¢e li esti ne nur melodiaj, sed ankal enhave potencaj,
ekz.:

Susura son,

de I’ vaga vent,

lule logante bruas...

Al voja §ton’

nur por moment’

li pro mortlac’ genuas. ..
Alspiras songojn vintra reg’,

kaj kovras lin per blanka neg’...
Kanton funebran korvoj krias...
la korvoj krias.

(Siberia romanco)

MARJORIE BOULTON :

MALAVARA RICULO
AL JULIO BAGHY

Nenion havis vi, kaj é¢ion donis;

en nego Siberia, koro-varmon;
sanigan spriton, respondigan éarmon
kie banalaj vivoj monotonis.

Vi venis, kien iu vin bezonis,

kareson donis ai kunsentan larmon;
vi amis nin, malican homan svarmon,
amadis daure, kiom ajn vi konis,

Nenion havas vi, sed ricon sentan
posedas vi, disdonas el la koro:
brilajn smeraldojn, vian art-genion;

principojn, ligilaron lumargentan;
sinceron, kiu veras kiel oro;
amokuragon kiel uranion.

Liaj strofoformoj varias ekde simplaj versparoj au
verskvaroj gis komplikaj strofoformoj, kies ripetado
montras grandan lertecon kaj kapablon vere arkitekture
strukturi poemon. Li kelkfoje wvariigas ankau la
strofoformon interne de unu poemo, ekz. Al homfrato
kaj la lerta omago al Zamenhof, Sur la Kampo for de U’
mondo. Inter la tre multaj ritmoj, kiujn Baghy provas,
la leganto maloftege rimarkas ian stumblon aii necer-
tecon.

La granda potenco kaj memorindeco de multaj el
la poemoj de Baghy estigas el sincera emocia pelo, ia
esenca autentikeco de koro kaj kapo; el lia majstra ka-
pablo pri varia vortmuziko; el la fortaj, koncizaj bil-
doj pri homoj kaj scenoj kaj la drameca vivanteco de
la personoj. La plej malnaivaj kaj beletristikaj tekni-
koj de la poezio estis al 1i fremdaj. Liaj metaforoj kaj
bildoj eslas kutime simplaj kiel folklorajoj; tute man-
kas literatura esoterismo. Li povas foje e¢ verki klise:
... ¢ar neniam povas forgesi, kiu amis,
kies koro pro la unua amo flamis.

(Sia adiaiio)

Lia tute vera kaj latidinda originaleco estas pli tema,
senta kaj esence personeca ol literatureca. Ekzemple,
per tre simplaj frazoj 1i en Antaii la Tribunalo sciigas
al ni la historion de la junulino kaj kondukas nin al la
brila klimakso, la pensrenversigo de gusta pento al jus-
ta akuzo. Simile, tre simplaj bildoj kondukas al la
amara duobla ironio de la klimakso de Post la batalo.
Simplaj bildoj, simplaj metaforoj, ofte iom proverbecaj
frazoj, enhavas sian propran potencon.

Baghy priskribas iom siajn proprajn poetajn celojn,
idealojn kaj sentoin en siaj poemoj Stranga danco,
Poeto kaj Muzo, Mi neniam volis esti de I’ poetoj re-
go (nun iom eksa, éar gi fontis el la disputo pri neo-
logismoj, kaj dum la lastaj jaroj Baghy mem akceptis
plurajn en siajn verkojn) kaj Por kio vivas la Fc-)'eto?
Al la lasta demando lia tiama respondo estis: ,Por
semi amon en la kor’”; kaj la senmorteco de lia poe-
maro profetigis, verdajne prave, en Poeto kaj Muzo:

La kantoj restos, kvankam koro mortas.
Postvivos vin la nomo, sekvos beno

de homoj rifugantaj al poemo

de tiu koro Ciam sanggutanta . ..



POEMOJ DE JULIO BAGHY

IVACJO

Ivac¢jo estis brava kampobubo,
naiva filo de vilaga rond’.

En bluokuloj mankis zorgonubo,
neniom sciis 1i pri I’ granda mond’.
La vivon miris 1i kun pia timo,
kantadis gaje dum la kamplabor’
kaj sur la pajla lito al patrino
biblion legis dum vespera hor’...

Sed venis tempo, mondon detruanta,
kanonoj blekis: bu§’ de 1’ milit’

kaj lin forrabis tiu bu$§’ giganta...
Tre orfaj restis — kampo, pajla lit’,
sed li memoris kun kutima pio

pri lastaj vortoj de 1’ patrin’ al fil’:
. Ivaéjo kara, diras la biblio,
armiluzanto mortas per armil’...

”»

La batalkampo en li miron vekis...
Ne greno kreskis tie, sed grenad’,

ne birdoj pepis, sed Srapneloj blekis,
ne gaja kanto sonis, sed vead’

kaj ne plugilojn, sed pafilojn premis
la fortaj manoj spasme kun furor’. ..
Ivaéjo miris kaj elkore gemis:

,»Ne de la Dio estas éi labor’...”

Li jetis for pafilon, bajoneton

kaj senarmile staris en arme’

kaj senarmile §turmis drato-reton

kaj senarmile servis en trance’

kaj vanis puno kaj ordon’ de 1' stabo,
la kapon &éam nee skuis li.

Obstine diris la vilaga knabo:

,»Mi konas nur — dek legojn de la Di’...”

Perfido ... Mortverdiktis la jugisto

kaj kvin soldatoj tuj fortrenis lin...

Dum lasta marSo pensis li pri Kristo

pri la biblia sankta disciplin’...
Stonkoraj kamaradoj . .. Pastro mankis. ..
nur éirpis kampa gril’ tfra I’ morta mut’. ..
Ivaéjo pregis, Dion psalme dankis,
mildkore iris al la ekzekut’...

Dum S§argis la soldatoj 1i subite
ekpalpis Sargon de la panosak’...
En gi postrestos pano netusite,
patrinfarita pan’ el hejma bak’...

Li prenis 8in, karesis kun kompato...
eklarmis ... Kiel peze en la man’!
Ivaéjo gin etendis al soldato:
,Akceptu, frato! Estu via pan’...”

CE SAMOVARO

Ce malnova samovaro
sidas ruso kaj hungaro.
Dum la akvo zume bolas
la amikoj ekparolas:

,Havi landon en libero,
tamen migri tra la tero,
iri vojon, sed sencelan...
Cu vi konas pli kruelan?”’

La hungaro ne respondas,

liaj pensoj geme ondas,

viSas larmon retenitan:

,Havi landon, sed perditan...”

Ce malnova samovaro
sidas ruso kaj hungaro.
Dum la akvo bolas zume
ili ploras, ploras kune.

EN LA RIGARDO FLIRTAS MIR’

En la rigardo flirtas mir’,
sur lipoj tremas tiklo kisa...
Cu pro feli¢’, éu pro sopir’
ridetis rave Mona Lisa?

Pri la rideto de 1’ éiel’
vekigas en mi penso misa;
nu, éar §i estis nur model’,
por mon’ ridetis Mona Lisa.

POST STRIKO

.Cu estas vero, kiun 8ajno maskis?
Venkitaj estas vi. Jen via gloro:
humile nun reveni al laboro

kaj scii tion, ke la strik’ fiaskis.”

.. Venkitaj estas ni — vi prave diris.
Ci fanfarono indas al sinjoro.

Por vero ni forsangis, ne por gloro
kaj al batal’ ni jam venkite iris.

Car senarmile luktis la korpuso,

dum vin la luksobastion’ defendis.
La vero vivas, nur la korpon venkis
stomak’ malsata, ve’ de 1’ infanbu$o.”




Tiel instruis Julio Baghy

Estas nur malmultaj esperantis-
toj, kiuj ne konas la nomon de Ju-
lio Baghy. Ofte kaj multe oni pa-
rolas pri liaj literaturaj meritoj,
pri liaj poemoj, prozajoj — sed
nur malofte kaj malmulte oni
mencias lian eminentan kapablon
instrui Esperanton.

Mi havis la feli¢on kaj honoron
esti lia disCiplo dum proksimume
du jaroj. Ci tio okazis jene:

En la 20-aj jaroj la tiama labor-
ista Esperanto-asocio (HESL) en
Budape$to arangis t. n. ,,superan
kurson” por samideanoj, kiuj jam
scias Esperanton kaj intencas ins-
trui kaj verki en la internacia
lingvo. Tiam mi apartenis al la
elektitoj, kiuj povis partopreni en
la kurso, kiun gvidis Julio Baghy.

En tiu tempo mi jam konis per-
sone lin — estis malmultaj espe-
rantistoj-movaduloj, kiuj ne ren-
kontigis kun 1li iamaniere. Jam an-
tai la unua studhoro li
kis kaj
amike, lat lia kutimo.

rimar-

1

salutis min afazlz kaj

Eble ne ¢iuj scias, ke profesie
Baghy estis aktoro. (Li devenis de
aktora familio; 1a aktoreco do es-
tis familia tradicio ée 1i.) La ak-
toran talenton Baghy povis hone
eluzi dum la instruado. Kelkfoje
li prezentadis tutajn dialogojn por
montri la signifon kaj gravecon
de iu gramatika regulo.

Baghy ne nur instruis la ling-
von — li instruis instrui. Fininte
la kurson mi gvidis kelkajn ko-
mencantajn Esperantajn lingvo-
grupojn kaj la rezulto de ili estis
samtempe la rezultoj de la instrua
maniero de Baghy. Inter la du
mondmilitoj mi instruis kelkajn
aliajn lingvojn, ¢ar tiam pro po-
litikaj katizoj mi ne ricevis regu-
lan laboron. Tiam mi tre bone po-
vis eluzi tion, kion mi lernis de
Julio Baghy.

Baghy tre atentis pri tio, ke la
diséiploj estu multflanke instrui-
taj, vere inteligentaj samideanoj.
Multajn horojn okupis la studado
de projektoj de artefaritaj ling-
voj, kaj Baghy taksis aparte grava
la bonan konon de la ,klasika” kaj
.moderna” E-literaturo kaj de
gia historio.

Ne nur instrui ni lernis é Ba-
ghy, sed ankal lerni. Dum kelkaj
studhoroj ni devis klarigi unu al

alia gramatikajn regulojn de Es-
peranto, fari gramatikajn analiz-
ojn ktp.

Eble ne necesas aparte mencii,
ke ni dum la studhoroj eé¢ vorte-
ton ne parolis nacilingve, Mi mem
parolis kun Baghy kelkajn vortojn
hungare nur post la liberigo.

Bone mi rememoras, ke post fi-
no de la kurso ni ne ricevis ates-
tilon pri la scio atingita dum la
ssupera kurso”. Oni lattlegis la
liston de la finintoj kaj la laboris-
ta asocio — HESL — akceptis ilin
kiel plenrajtaj Esperanto-instru-
istoj. Sed post la ekzameno Baghy
donis al ni ekzempleron de unu
el siaj verkoj. Mi ricevis de li la
volumon ,,Pilgrimoj” kun propra-
mana dedi¢o. Gis la nunaj tem-
poj mi gardas éi tiun libreton kiel
karan rememoron pri Baghy, kiun
mi rigardas kiel mian majstron.

Foje li menciis, ke la bona ling-
voscio kaj inteligenteco de sami-
deano estas bonaj propagandiloj
por la lingvo internacia. Ci tio es-
tas ankat mia konvinko.

L Li;

Irena Noiret (kantistino),
Kolomano Kalocsay,

Alfonso Pechan,

Julio Baghy (Niirnberg, 1923)




Julio Baghy:

230 milionoj por la urbo Strutmagen!

Vilhelmo Grauer, naskito de la
Bagonia ¢efurbo Strutmagen, rici-
ginte kiel cirka dresisto en Usono,
testamentas 230 milionojn da dolaroj
al sia maskurbo, Malbeligas la afe-
ron nur, ke li metas kondiéojn tre
malfacile plenumeblajn: wunue, la
Konsilantaro de Strutmagen devas
starigi en la zoologia gardeno de la
urbo monumenton, kiu figuru la
renkonton de Homo al Simio, re-
ciproke manpremantaj; due, la
membroj de la Urba Konsilantaro,
vestitaj en salonkostumo, ¢é&iujare
devas fari promenadon inter la bes-
tokagoj kaj solene meti pajlokronon
al la piedestalo de la monumento.
La testamento decidas ankai por la
kazo, se la Konsilantaro de Strut-
magen ne volus plenumi la kondi-
éojn kaj rezignus pri la heredajo:
en tiu kazo oni devos disdoni la
grandegan sumon egalproporcie in-
ter la prostituitinoj, vivantaj en la
urbo Strutmagen.

La testamento wvekas grandegan
bruon kaj rezultigas multajn komp-
likajojn. Ci-sube mi represas tiun
fragmenton de la romano, kiu prisk-
ribas, kiel la urba mnotario, sinjoro
Krak — kiun cetere turmentas la
peza zorgo trovi edzom por siaj ok
filinoj! — iras al la urbestro por in-
formi lin pri la testamento. Car es-
tas Juste post-tagmanga tempo, la
urbestro pace dormas en sia ofi-
eejo. .

Je la delikata tuSo de la ¢ambris-
tino ekmovigis la kolosa korpo.

— Nu, kio?... Kio okazis denove?
— La lamenta voco kiel vivanta re-
futo mokis lian imponan eksterajon.
Gi knaris kiel trouzitajn fajfilojn
havanta gurdo kaj se 1li incitigis,
tiam en neatingeblaj sferoj gi sin-
gultadis. — Cu mia fratino vekigis
min? Diru al §i, ke ni havas anko-
rau tempon.

— Sinjoro Jonathan Krak, la urba

Fragmento el la romano Hura!

notario estas ¢i tie. Nepre li volas
paroli kun la sinjora mosto.
— Diru al li, ke mi tre bedauras,

sed mi ne povas akcepti lin. Ho-
diau estos enketo, pli guste bankedo
ce lia eskcelenca mosto la financmi-
nistro kaj mi nun preparas min...
Cu komprenite?

— Jes, sinjora mosto, sed...

— Kia sed? Ne ekzistas sed! Pro
la amasiginta laboro mi ne scias ja
kie estas mia kapo, nu!

— Bone, mi diros, sed lali mia
opinio li volas paroli pri tre grava
afero, car li Sajnas esti tre incitata
kaj kunportis sian skribiston.

— Jes, tiel? VerSajne, denove tiuj
¢i malbenitaj liberalistoj volas
mueli pipron sub mia nazo... Nu,
mi finos kun ili!... Enlasu tiun
Krak!... Atendu nur momenton,
Lida! Kia homo 1li aspektas? Cu li-
berala?

— Mi ne scias, sinjora mosto.

— Nu, memkompreneble, kiel vi
scius... Sed kial vi ridetas?

— Pro nenio..., sed mi pensis, ke
li apartenas al la partio de via sin-
jora mosto.

— Jes? Pri kio vi pensas?

— Nu, ili ambatu Sajnas timemu-
1oj.

Tuj enkon-
duku sinjoron Krak!

La ¢ambristino eliris. La urbestro
eksidis al sia skribotablo kaj Sajni-
gis fervoran studadon pri la memo-
rando de la Kkloakopurigistoj. Estis
ja tempo, car la notario kun humila
klino jam paS$is en la ¢ambron. Sin-
joro Jenlafi§ tuj rekonis en li la
senvertebrecon de la urbaj oficistoj
kaj kun facila rideto proponis sid-
lokon al sia gasto.

La notario eksidis. La gena devo-
plenumo S§vitperlis sur lia frunto. Li
forvi§is gin kaj kun parolatenda res-
pekto fiksis sian rigardon al la vi-
zago de lia urbestra mosto. Jenlafis
ekkompatis lin, rememoris pri la ri-
marko de la éambristino. Fakte, tiu
Ci estas lia partiano. Nur liaj partia-
noj aspektas tiaj timemuloj. Amike-
ce li metis la manon al la Sultro de
la notario.

— Nu, kio nova, sinjoro Krak?

— Sinjora mosto, tiu Vilhelmo
Grauer, la artisto, mortis.

— Dio donu ripozon kaj pacon al
li! Sed tio ¢i tute ne interesas min.

— Al mi estu permesite deklari li-
bere mian opinion, ¢éar mi Kkontrau-
diras al via urbestra mosto kaj tiun
Vilhelmon Grauer mi deziras en la
profundan fundon de la fajra infe-
ro. Sinjora mosto, tiu ¢i freneza dre-
sisto, tiu ¢i ekstravaganculo, man-
kumanta ¢ian homan dignon, tiu ¢i
naskito de nia amata urbo Strutma-
gen...

— ...mortis. Tion mi scias — sen-
paciencis la urbestro. — Cu ni de-
vos enterigi 1in?

— Ho, tute ne! Hierau oni enteri-
gis lin kun tia pompo, je kia havas
rajton nur Kkronprinco. Ne tio estas



la domago! Sed Vilhelmo Grauer
estis Amerika civitano, kiu testa-
mentis sian tutan havajon: 230, tio
estas, ducent tridek milionojn da
dolaroj al nia urbo.

— Kioooo? Dudududucenttri...—
la surprizita urbestro senvoce mal-
fermadis la buSon kaj impresis kiel
grasa siluro sur la bordo. Li energie
ekkaptis la dorsapogilon de la sego,
kvazal li kaptus jam la tutan here-
dajon.

— Jes,
da dolaroj.

du-cent-tridek milionojn

— Sed homo, la Stata kapitalo de
la tuta Bagonio ne superas tiun su-
mon!

— Kion fari? Fakto estas fakto.
La reprezentantoj de la Urba Kon-
silantaro lau la deziro de la testa-
mentinto ¢eestis dum la lego de la
testamento.

Kazimiro Jenlafi§ komencis eksci-
tite kuradi tien kaj reen. Dum mo-
mentoj desegnigis antat liaj okuloj
la cefurbo, metropoliginta sub lia
urbestreco kaj 1i vidis e¢ la statuon,
por lia memoro starigitan de la dan-
kema posteularo. Subita kolero ek-
regis lin.

— Kaj vi kuragis deziri en la pro-
fundan fundon de la fajra infero
tiun e¢i puran bagonan karakteron,
tiun ¢i grandaniman patrioton, dan-
ke remorantan pri sia patrujo? Sin-
joro Krak, espereble vi ne apartenas
al la liberala partio, ati jes?!

— Dio gardu min! — protestis la
timigita notario —sed sinjora moS$to,
ankorau vi ne bonvolis finatuskulti
la motivigon de mia antale citita
deziro. Tiu ¢i freneza miliardulo
ligis la posedeblecon de la heredajo
al tiaj kondicoj, kiaj estas senek-
zemplaj ne sole en Bagonio, sed an-
kat en la historio de la tuta kultur-
mondo. Tiuj kondicoj, vangofrapa-
das la Homaron kaj estas neplenu-
meblaj.

— Mi ne komprenas. Bonvolu pli
detale klarigi!

— Plej oportune, se mi legos por
vi la koncernan dokumenton.— Sin-
joro Krak prenis la skribon el sia
paperujo. Gi estis nur kopio, ¢ar la
originalon transprenis oficiale la
urba arhivisto. — Jen, bonvolu bone
atenti!

Donante certan aplombon al gra-
vaj vortoj kaj kritikaj partoj la nota-
rio lautlegis la testamenton de Vilhel-
mo Grauer. Lia urbestro variigis sian
koloron. Li fartis tkiel tiu, sub kiu
oni fortiradas la tapiSon. Ne sole la
forruligantaj dolaroj zigzagis antau
li, sed li audis e¢ la piedknaradon
de la urbestra sego. Li paligis. Ne,
tiu ¢i dokumento ne estas publikebla

Sceno el ,,Maskobalo” (Lirika sceno kun kantoj de Julio Baghy. Muziko

de Mihaelo Sdrosi.) Personoj: Piero: M. Sdrosi. Pierino: Anna Pechan.

Kelnero: Julio Baghy. En Univ. Kong. de E., Nirnberg, 1923. 08. 02.
Teatra vespero de Literatura Mondo.

kaj provizore estas necese prisilenti
gin. En tiu momento responde ekso-
nis hurlo rauka de kolportisto: ,,He-
roldo de 1’ Popolo”... Eksterordi-
nara eldono!... Testamento de Vil-
helmo Grauer ... Ducent tridek mi-
Z(:;;r’;(zjndq dé)lllalzﬁé Igl liﬁpii’ %% ifﬁf- pridubi sen diplomatia konflikto kaj
miro Jenlafi§ vagadis tiu certa afero, la heredajon, gardatan en la plej
kion al li ofte deziris liaj malami- bonfama banko de New York, ni ne
koj. povas konfiski.

La notario finis la legadon.

— Sinjora mosto, kiel vi povas
konstati, la afero estas tre serioze
konsiderinda. La du subskribintoj,
kiel atestantoj, estas amerikaj civi-
tanoj, kiujn ni ne povas akuzadi,



JULIO BAGHY:

ESTAS MI ESPERANTISTO

Verda stelo sur la brusto
iom palas pro la rusto.
Mi ne estas purigisto;
estas mi esperantisto.

Kusas ie sub tegmento
~NetuSebla Fundamento”.
Tusu gin nur la Mefisto;
estas mi esperantisto.

Polvkovrite sur bretaro
putras mia SAT-vortaro.
Tedas min la vorto-listo;
estas mi esperantisto.

Gramatikon mi ne konas
kaj gazeton ne abonas...
Librojn legu la verkisto;
estas mi esperantisto.

Mi parolas kun rapido:
..Bonan tagon! Gis revido!”
Gi sufiéas por ekzisto;
estas mi esperantisto.

Pionirojn mi kritikas,

la gvidantojn dorne pikas
kaj konspiras kun persisto;
estas mi esperantisto.

Se baraktas en la krizo

la movado, organizo,
helpas mi nur per rezisto;
estas mi esperantisto.

Flugas per facila vento
el la buSo Nova Sento.
Gi suficas por sofisto;
estas mi esperantisto.

Post la mort’ ée tombo mia
staros ,,rondo familia”,
nekrologos jurnalisto:
estas mi esperantisto.

— Ho, ke la fulmo estus trafinta
la tutan aferacon!
— Identan opinion mi havas la

honoron esprimi koncerne la aferon.

— Sed nepre ni devas trovi ian
elirvojon — incitite ekkriis la ur-
bestro. — Tiom da mono oni ne el-
jetas tra la fenestro! Hodiall vespere
bankedon arangos lia ekselenca
mo$to la financministro. Pro tiu ¢i
neatendita intervenajo, tre verS8ajne,
la bankedo farigos enketo. Mi fidas
plene la genion de lia ekscelenca
mosto Tobio Akapar.

— Ne estas permesate forgesi,
sinjora mosto, ankali tiujn sekuri-
gajn arangojn, kiujn entenas la tes-
tamenta klatzo. Bonvolu rememori
pri la antatie legitaj! La kontrolo
pri la plenumado de la testamenti-

taj kondicoj estas komisiita al la
prokuroro de tiu banko, en kies sefo
n-ro 135, §losita kaj sigelita de Vil-
helmo Grauer mem, estas gardata la
grandioza heredajo. La sefo estas
asekurita gis plena valoro de la su-
mo testamentita kontrati Stel-sigel-
rompo kaj brulo kaj tiel la vivek-
zisto de la asekura societo dependas
de tio, ke la sefo ne estu malfermita
antaid la limtago. Tiu ¢i limtago
koincidas kun la limtago de la ple-
numotaj kondicoj. Ni vicigu la kon-
sekvencojn! Unue, la inventariado
de la heredajo estas malhelpita;
due, se dum la limigita tempo ne
estos plenumitaj la kondic¢oj, rajti-
gantaj la posedeblecon de la here-
dajo, la tuta grandioza kapitalo
transiros en la Statan kason de Uso-

no. Kaj ni ne forgesu pri la filo de
la testamentinto, pri Cezaro Grauer.

— Kiooo? Ee filon li havas? La
testamento tute ne mencias lin.

— Jen, guste tio mirigas min ple-
je. Sed tiu ¢i forgeso, fakte senhe-
redigo komplikas la situacion. Lau
la heredlego la senheredigita infano
havas rajton procesi kontrat la tes-
tamento, escepte, se la infano jam
estis kontentigita, rekompencita dum
vivo de la gepatroj. Nun la deman-
do, ¢u Vilhelmo Grauer rekompencis
jam la filon dum sia vivo?

— Kolose! Piramidale! — Kazi-
miro Jenlafi§ entuziasmis pri sia su-
bita ideo kaj tiel forte ekskuis la
notarion, kvazat 1li estus- volinta
forigi la animon el li. — Homo,
atskultu! La prostituitinoj estas sol-
vitaj!

— Kikikieeel? Mi
nas... Solvitaj??!

— Auskultu homo! La filo proce-
sos kontrau la testamento, por ke li
povu ricevi sian parton, latilege cer-
tigitan. Sed la urbo grandanime re-
zignos pri la tuta heredajo kaj sek-
rete konsentos kun la juna Grauer,
kiu kiel rajta posedanto redonos la
duonon de la heredajo per donac-
dokumento al la urbo. Ne estos pro-
ceso, nek perturbo. Nu, kiel vi opi-
nias? Kolose, ¢u ne?

— Bedatirinde, mi devas deklari
kontratiopinion al tiu de via sinjora
mosto, sed tion mi faras kun res-
pektoplena bedatiro. Jen, miaj argu-
mentoj: unue, c¢ar la juna Grauer
§vebas inter vivo kaj morto en nia
plej bonfama sanatorio; due, ¢ar li
volas audi nenion pri la heredaja
afero, malbenas la memoron de sia
patro, au alivorte li rezignis pri sia
heredrajto; trie, ¢ar se la urbo mem
rezignos pri sia rajto, kiun certe ne
volonte faros, tamen restos la rajto
de la prostituitinoj, logantaj en la
urbo Strutmagen kaj ili procesos;
kvare, ear...

— Sed tio ja neebla! Ciu aparte ne
povos fari tion?

— Ili organizos sin en societo,
havanta statuton kaj ilia prokuro-
¢ [

— Harstariga teruro! La prosti-
tuitinoj, kiel morala korporacio!
Frenezajo!

— Do, kvare, ¢ar e¢ la persvado
ne havas racion ¢e la juna Grauer,
la vicordo de heredo restos ja: la
urbo, la prostituitinoj, at TUsono
mem en kazo de plena rezigno. Cu
vi bonvolas kompreni la situacion?
Konsiderante ¢ion ne estas racie, se
la urbo rezignus, se oni persvadus
la junan Grauer, se la prostituitinoj
rezignus, car Usono forglutos la ne-
mezureblan heredajon, signifantan
por ni grandiozan prosperon...

ne kompre-



Baghy en
atskultantaro
dum prelego

La unua proza volumo de Baghy — la romano
Viktimoj — aperis en 1925, du jarojn post lia debu-
to kiel poeto. Poste sekvis la novelaro Dancu, ma-
rionetoj! (1927) kaj du jarojn poste la miksita ko-
lekto Migranta plumo (1929). En 1930 aperas deno-
ve romano de li, la ampleksa Hura!, kaj ankat la
jaron 1931 signas romano, e¢ se mallonga: Prin-
tempo en la atituno. Post ioma patizo en 1933 eliras
du prozaj verkoj de Baghy: la romano Sur sanga
tero, kiel daurigo de Viktimoj, kaj la volumo Ver-
daj Donkihotoj, entenanta la romaneton Paiilo Paal
kaj kelkajn primovadajn satirojn. La teatra korbo
(1934) estas kolekto de skizoj, kaj la populara kurs-
libreto La verda koro estas verkita en formo de ro-
maneto. La lasta prozvolumo de Baghy estis Kolo-
roj (1960), novelaro, kiu enhavis nur pecojn pli frue
aperintajn en revuoj.

La proza verkaro de Baghy vekas respekton jam
per sia amplekso, ja pli frue neniu originala pro-
zisto publikigis tiel multnombrajn verkojn; gian
atentindecon substrekas la fakto, ke liaj verkoj ra-
pide trovis publikon, kaj kelkaj el ili e¢ publikigis
plurfoje. (Viktimoj publikigis la duan fojon en 1930,
triafoje en 1938, kaj la kvaran fojon — kunbindita
kun Sur sanga tero — en 1972. La verda koro re-
eldonigis en 1965, Printempo en la attuno en 1972.)

Tiu éi populareco unuflanke estas studinda kaj
prijuginda fenomeno, kaj aliflanke — senkonsidere
al la rezultoj de tiu studado kaj prijugado — gi ha-
vas gravan signifon en la evoluprocezo de la origi-
nala prozo, ja efektive la romanoj kaj noveloj de
Baghy kreis vastan legantaron por originalaj pro-
zaj verxoj.

*Artikolo preparita por la aperonta dua eldono de la
Enciklopedio de Esperanto.

Vilmos Benczik:

La prozo de Julio Baghy

En kio konsistas la granda populareco de la Baghy-
romanoj, precipe de tiuj, kiuj pritraktas la Siberiajn
travivajojn de la autoro? VerSajne pravas 1. Lapen-
na (La Internacia Lingvo, p. 54), kiu substrekas la
signifon de tio, ke Baghy — diference de siaj an-
tatuuloj — cerpas rekte el siaj vivospertoj kaj ra-
kontas fortimpresajn historiojn. La pli fruaj roma-
nistoj ne tiel faris: Vallienne emis al tro neversaj-
naj situacioj kaj lia lingvajo kelkloke lamis; Luy-
ken tro didaktike predikadis: liaj figuroj estis ne
nur ne verSajnaj sed ankau anemiaj, kaj lia histo-
rioteksado {re malrapida. Vere, la moralfilozofia
predikado éeestas ankal en la verkoj de Baghy, ta-
men ¢i tie ili aperas en kadro de viglaj historioj, en
kiuj rolas foje-foje majstraj epizodfiguroj kaj pro-
tagonistoj, en kiuj abundas — ne malofte e¢ tro —
la sango, sed ili neniam estas anemiaj.

El la du pri-Siberiaj romanoj la unua, Viktimoj,
multrilate surhavas la stampon de la debuto. La
autoro volas en8ovi en gin sian tutan mondrigar-
don, kaj pro tio la figuroj ofte iom S§vite konversa-
cias: ne tiom por komuniki ion al la kunparolanto,
ol al la leganto. La figuroj estas iom neverSajnaj,
krom tiu de Izor Steiner, kvankam lia figuro ne
malhavas trajtojn, kiujn nur la konvencia pensma-
niero atribuas al judoj. Malantati la duon-dia figu-
ro de la protagonisto, Johano Bardy — kiu estas
fakte la autoro mem —, la granda historia evento
de la epoko, la rusa civitana milito estas nur fono.
Menciindas, ke la konstruo de la romano sekvas
dramaturgian skemon; la tuto estas sinsekvo de

Baghy inter siaj lernantinoj




scenoj kaj la rakonta elemento servas nur kunligi
tiujn.

Sur sanga tero estas jam multe pli bonkvalita
verko: ¢i tie la konstruo estas pli epika — la atitoro
nomas gin ,mozaik-romano” —, kaj nur la c¢efaj
figuroj konservis la abstraktecon, kiun ili havis en
Viktimoj. Pro ili bone kompensas la trafaj epizodfi-
guroj, kiel Mihaelo Mihok; Podenko, la ,kolbasko-
lonelo”; la éino Lio Fu Peng; Karesev, la kozakser-
gento kaj aliaj. En Sur sanga tero la revolucio kaj
la civinata milito ne plu estas nura fono de la aga-
do, sed g8i estas mem la temo: la monda ekonomia
krizo inter la jaroj 1929—1932 certe fortigis la in-
teresigon de la atitoro pri sociaj kaj politikaj prob-
lemoj. Legante la sam-temajn novelojn de I. Babel
kaj spektante la aklamitan filmon de M. Jancso:
La Internaciistoj, oni devas konstati, ke Baghy ne
estis malbona observanto.

Siberiajn travivajojn prilaboras ankat la roma-
neto La verda koro, sed pro sia porkursa destino gi
ne estas konsiderebla literatura verko.

Inter la du pri-Siberiaj romanoj aperis du alite-
maj Baghy-romanoj: Hura! kaj Printempo en la
atituno,

Sendube la pli atentinda el la du estas Hura!,
kiu‘kvankam verkita ekspresrapide, nur dum unu
monato — ampleksas pli ol 400 pagojn. La baza ideo
estas bonega: mizantropa orfeona* dresisto tes-
tamentas 230 milionojn da dolaroj al la éefurbo de
imagita lando Bagonio. Sed li metas tre pezajn
kondic¢ojn: la Urba Konsilantaro devas starigi mo-
numenton, kiu figuru la renkonton de Homo al Si-
mio, reciproke manpremantaj, kajla konsilantaran-
oj ¢iujare unu fojon devas salonvestite promenadi
inter la bestokagoj kaj solene metj pajlokronon al
la piedestalo de la statuo. (Konsiderante, ke tiu éi
romano de Baghy aperis en la jaro 1933 german-
lingve, ne maleblas, ke gi donis la ideon por la fa-
ma dramo de F. Diirrenmatt: La vizito de la mal-
juna damo.)

Tiu é romano tre bone respegulas fortajn kaj
malfortajn flankojn de la alitoro. La unua parto
de la romano estas brila socia satiro: la priskribita
de li Bagonio multe similas la tiaman Hungarlan-
don, do ¢i tie li priskribas ion, kion bone li konas.
Male, en la dua parto li eltrovas figurojn por ilust-
ri siajn moralfilozofiajn teoriojn, sekve li devus
priskribi éi tie don, kion li ne nur ne konas, sed kio
simple ne povas ekzisti. Kaj ¢e tia entrepreno tre
malofte sukcesas verkisto. La malfortecon de la dua
parto pli emfazas la fakto, ke la atitoro — kvazal
ne fidante je la efikpovo de siaj ideoj — multe ri-
petas sin, kaj pro tio la agado eé strukture perdas
sian elanon,

La novelo Paiilo Paal — kiu aperis en la volumo
Verdaj Donkihotoj — estas ne pli ol naiva legajo,
kiu ne eltenas la komparon kun la ceteraj Baghy-
verkoj.

La noveloj okupas ne malpli gravan rolon en la
proza verkaro de Baghy, ol la romanoj. Ankat sur
tiu tereno li estis pioniro, ja Dancu, marionetoj! es-

*orfeono (el nomo de Orfeo): varieteo.

tis la unua vere bona novelaro, verkita en Esperan-
to. Gi enhavas ok pecojn, inter kiuj elstaras Nur
homo (nomebla prefere rakonto, ja gi ampleksas 50
pagojn), Kiel Mihok instruis angle kaj Tri kamara-
doj. En la kolekto Migranta plumo aperas entute
nau prozaj pecoj, kaj inter kelkaj poemoj tri unu-
aktaj teatrajoj. Ankal en tiu ¢ kolekto trovigas
bonaj noveloj, kiel Nigra Kristnasko, priskribanta.
la morton de juda knabeto, La Suflikisto kaj Sin-
joro Melonkapo.

La teatra korbo fakte ne estas novelaro: la atto-
ro mem subtitolas gin ,,senpretenda babilado”. En
1934 Baghy jam estis aklamata personeco, do li jam
havis la pozicion rekte babiladi kun la legantaro,
sen elpensi pretekste historiojn. Videble li guas ti-
un situacion, ja li ¢iam estis unuavice profeto, kaj
nur duavice verkisto. En tiuj pecoj la devo de his-
toriteksado ne Sargas lian paciencon, kaj lia plumo
kuras facile, sen spasmo, kaj el tio kreigas alme-
nal du atentindaj skizoj: Kontrastoj kaj Pala ro-
mantiko.

Koloroj enhavas éefe novelojn, kiuj aperis pli frue
en revuoj, plejparte en Literatura Mondo, do ili
kreigis antat 1950. La nivelo de tiu ¢ volumo es-
tas malpli ondanta, o] tiu de la ceteraj, tamen in-
ter elstaraj pecoj, kiel Servo S. R. K. kaj Kancero
de animo trovigas ankali malfortaj verkoj.

La malvirtoj de la noveloj de Baghy cefe fontas
el tio, ke la attoro konsideras la historion nur ilust-
rajo por certa morala au filozofia tezo. Ofte okazas,
ke 1li ne sukcesas trovi vere realan, kredindan
historion por ilustri sian direndon, au, e¢ se
la baza ideo estas bona, li ne havas paciencon
por zorge konstrui la historion. Pro tio okazas,
ke liaj figuroj $ajnas nuraj marionetoj, kies mov-
§nuroj ne estas bone kaSitaj, e¢ foje-foje videblas
ankall la mano de la manipulanta artisto. Nur
malofte 1li verkis vere epike: 1li estis esence
poeto, kaj antali ¢io dramisto. Multaj liaj prozaj
verkoj estas plie prozpoemoj, ol noveloj au ra-
kontoj. Lia novelarto kulminas en tiuj pecoj, en
kiuj li sukcesas trovi kaj konstrui historion adek-
vatan por la baza morala-filozofia penso.

Lia lingvajo estas vigla, viva, kio siavice estas
natura, ja li vivis konstante inter esperantistoj.
Koncerne lian lingvan konservativemon la bruo es-
tis superflue granda, ¢ar li tute ne estis lingva simp-
listo. Liaj frazoj estas ri¢e ornamitaj, tamen rapi-
daj, bildriéaj, liaj lingvaj turnoj trafaj. En la ko-
mencaj verkoj makulis lian stilon kelkaj hungaris-
moj, kiuj tamen ne tre genas.

La estetikaj kvalitoj de la proza vivoverko de
Baghy ne tiom ravas, se oni rigardas la verkaron en
mondliteratura medio, sed tion kompensas gia lite-
raturhistoria utileco kaj valoro, aludita komence de
la artikolo. Liaj romanoj kaj rakontoj, kiuj respon-

dis — kiel prave konstatis Auld — al la ideologiaj

bezonoj de la intermilita esperantistaro, helpos plu
teni tiun gravan funkcion: eksatigi Esperantan li-
teraturon e¢ al tiuj, kiuj antalie opiniis, ke E
tatigas nur por praktikaj celoj, sed ne por litera-
furo.

Gyula Csdk:

~ Balado pri la pano kaj cirko

Kvindeko da faléistoj staras en la foirejo dum
varmega somera atiroro de la 1932-a jaro de la Sin-
joro,

kaj atendas alvenon de la sinjoroj, por ekscii la
ordonon, lati kiu ili devos lokigi éi tie au tie ée ran-
doj de tritikokampoj, ‘

por rikolti la Vivon, kies grandan parton la sin-
joroj kolektas en grenejoj, sed eta parto fluetados
ankati al la faléistaj familioj — lau konataj kaj tre
malnovaj reguloj de la disdivido.

Tamen ne estas la sinjoroj kiuj alvenas unue sed
la gendarmoj, kaj ili vicigas je dudekkvin-dudekses
pasoj unu de la alia, kvazau formante éenon éir-
kat la faléistoj,

kaj ili gapadas en truon de la aero kvazali mu-
taj, sed admonaj krisignoj de 1la potenco,

e¢ por la trezoro de la tuta mondo ne rigardus
iun-tiun kamparanvizagon,

¢ar latiordone la amaso estas senvizaga,

la amaso havas nur forton kaj direkton, kaj
tiujn oni devas egalpezigi per forto kaj direkto de
la potenco, atentante pri primareco kaj supereco de
tiu lasta: éu komprenite? finite!

Poste venas la sinjoroj en kaleSoj, kaj kune kun
ili ankal kelke da sinjorinoj, kiujn la scivolemo
forpelis el la molaj litoj je tiom frua aturoro

car disfamigis. ke Stec¢jo intencas ion,

kaj Stecjo estas granda petolulo, ege ri¢a, granda
dando,

kies galantajoj kaj pikantajoj éiam tremetigas la
virinajn korojn.

La sinjoroj ankat estas scivolemaj, sed alie ol la
virinoj: scivolemo miksita kun angoro kaj timo,

¢ar ¢u estas gendarmoj, ¢u ne: multaj estas ci-
kune la faléistoj.

Precipe la pli agaj kaj sagaj scias: multaj estas
¢i-kune la faléistoj. Viane Sajnas ili magraj, kurbaj,
la rigardoj hundhumilaj,

iiajn kuragon, forton, malrespekton terure po-
tencigas la malespero, éar en dua semajno de la ri-
kolta sezono

Memore al ocjo Elek Szdlldobdgyi

ili ankorati ne povis faligi tritikon en vicojn, an-
korati ne povis levi siajn sakojn por enigi kelkajn
kilogramojn da tritiko, por ke anstatati la pasta-
joj kaj farunajoj faritaj el mucida maizgrio, ili de-
nove el fritiko baku la panon.

Mankas laboro.

Kaj la pli agaj kaj sagaj sinjoroj scias, ke 8i e¢
plu mankos. Bezonatas malmultaj faléistoj, éar la
tritikon de sinjoroj jam masinoj faléas — kaj kam-
paranoj ne havas semajon.

Sed jen: venas Steéjo! Li eliras éemizmanike el
la kazino, jus lasinte kartludon kaj absintajon,
akompanate de simile kartludemaj kaj abeintaj-
emaj

sinjoroj, kiuj tamen ekhaltas ¢ée la gendarmoceno,
kaj unue stulte, poste sobrigdante pro la freSa al-
roro, kun éiam pli streca atendemo fiksas la oku-
lojn sur Steéjo,

kiu ekpadas inter la malfermigantaj kamparanaj
vicoj kaj mar8as moStece, mute — kvazali en arme-
revuo. _

Bela viro. Alta, bruna, kun migdal-okuloj, forti-
ka mentono, 8ultroj fortikaj, sur la frunto kvazat
diademo brilas la inteligento.

Li marSadas kapklininte: liaj paoj frapas ritme
kaj peze la pavimitan foirejon,

baldat subite ekhaltas, vokante la faléistar-est-
ron.

Movigas la senorda amaso, kaj antalienpremas
sin malalta, sed fortika viro, kaj raportas, ke 1i es-
tas

Elek Szdlldobdgyi, kiu humile atendas la respek-
tivan ordonon: kie sur tritikokampoj ili eklabo-
ru?

Ste¢jo montras malsupren, la pavimon.

— Ci tie.

— €1 tie?

— Ci tie.



La kamparano ne komprenas, demande algvatas
la kompanojn, sed ili same ne komprenas.

Bonvoleme ridetas Steéjo, éar li ja komprenas,
kial tiuj ne komprenas lin. Kiel ili kapablus komp-
reni, ili ja ne havas imagpovon!

Do 1i ekXklarigas, kvazalu predikas, ke oni devas
rigardi la foirejan pavimon, kvazau gi estus nigra
fekunda grundo, kun flaviganta, ondiganta tritiko-
kampo.

Kvazau, kvazat. ..

Tial ili komencu la laboron, ekstaru ée rando de
la grundo, svingu la falcilon, kvazau ili fakte fal-
cus;

la salajro ne mankos, same se ili faléus veran
tritikon.

Interkonsiligas la ¢efkamparanoj, poste kapjesas
la deziron de Stecjo: ili rikoltas la ne-tritikon, se
poste estos la vera tritiko.

Szalldobagyi suspiras peze, elsvingas la falcilon,
eklaboras kun mezurateco;

post li la aliaj, stumble, plumpe, sed ¢iam pli
akurate, tiel, kiel decas fari somere, kiam faléistoj
kunlaboras.

Kaj la vidajo: mirinda!

Kvindek faléistoj faléas la nenion.

Poste Ste¢jo plu poluras ilian imagpovon,

komandante, ke foje-foje ili akrigu la faléilojn,
kvazau faléus veran tritikon;

komandante, ke ili kantu, kiel al gajaj rikoltan-
toj decas.

Tremetas maljunega kamparana vocéo: Anas’ ko-
vas apud junko, Tritik’ kreskas en éi grundo . . . Sed
Steéjo trovas la kanton malrapida, li preferas tion,
ke Kan-tegmenta la kaban’, forbrulis pro arda am’ . .

Mirinda vidajo.

La gendarmoj malstreéigas, ekrikanas.

Sub lipharoj la sinjoroj malice grimacas.

Gracie ridetadas kaj aplalidetadas la sinjorinoj.

Levigas la suno, g8i ankall gapas ¢éi-direkten.

Levigas la urbo, la famo vokas milojn éi tien, ili
cirkatistaras kaj ridegacas.

La foirejo §angigis en arenon. Baldat knabineto
ekklukas: kaj kie tardas la garbistoj?

Steéjo alvokas la infanon, kisas al §i la frunton,
¢ar jen: 81 havas imagpovon, kaj li ordonas, ke

¢iun faléiston sekvu garbistoj. Virinoj eklaboras
por duonporcio, ili klinigadas inter la ekbriletanta]
faléiloj, dume la pavimo varmigas, igas ilin rapide
levadi la sen§uajn piedojn, kio

aldonas novan eron al la ridindajoj.

La foirplaco farigas grandega rida¢anta maro, be-
lega kaj feli¢a estas tiu hodiaua tago. Venu, nia Sin-

La torturito — Kapo el la serio de Jdanos Kass

jere, la Samkta Spirito! Hodiau estas la granda ta-
go de Steéjo.

Jam ankat la sinjoroj senbride ridegas, forvisante
la larmojn.

Kaj svigandas la faléilon oéjo Elek Szalldobagyi,
kaj faladas liaj larmoj sur la pavimon, kaj li vidas,
ke ¢iuj larmeroj ekfloras en floron,

kaj la placo jam grandega bunta herbejo estas,
kie sinjoroj staras en vico kvazal tritikospikoj,

kaj la kvindeko da faléistoj faligas ilin per fal-
¢iloj, kaj jam ¢iu el la floroj rugas sangumita,

kaj éiuj rikanoj sufokigas — en morta stertora-
do.

Tion pensas la maljunega Elek Szalldobagyi, car
ankati al li donacigis iom da imagpovo.

Tradukis: Zsuzsa Haszonits—Varga

Literatura metiejo

En la 1976/6-a numero de HV sur
la pago, kie estis publikigitaj klasi-
kajoj de Esperanta tradukarto, ape-
ris nova nomo: Béla Hules,* Kkiel
tradukinto de ,porinfana” poemeto
de hungara poeto Sandor Wedres*.
Cu meritis la malgranda verko tiom
da honoro?

Por la hungaraj legantoj, se ili
vidas paralele laoriginalon kaj la
tradukon, larespondo neestas duba.
Al la eksterlandanoj mi strebas iom
klarigi tion.

Lau la vers-estetiko de Sandor
Weores la tiel nomata porinfana li-
teraturo devas esti guebla ankal al
plenkreskuloj, §i devas do havi la
nivelon de ,granda” literaturo. Tio
validas ankal en la kazo de tiu é&i
dustrofa poemeto, en kiu intermik-
sigas la infaneska ludemo kun la
perfekte arta aperigo de la bazara
atmosfero. Ni atidas la voéon de el-
kriisto, la tamburadon, la murmuron
de hundoj. Kaj ¢ion éi en vere poe-
zia formo. Ni legu paralele la ori-
ginalon kaj la tradukon, kaj la hun-
gare ne sciantaj legantoj rigardu
ankau la lativortan tradukon de la
verko!

A KUTYA-TAR

Harap utca harom alatt
megnyilott a kutya-tar,
sippal—dobbal megnyitotta
Kutyafilii Aladdr.
Kutya-tar! kutya-tar!
Kutyafiilii Aladdr!

Husz forintért tarka kutya,
tizert fehér kutya jdr,
torzs-vevdknek ot forintért
kaphaté a kutya mdr.
Kutya-tar! kutya-tar!
Kutyafiilii Aladadr!

*legu: Bela Hule$, Sandor Vere§

Trafa traduko

HUNDBAZARO

Marde en la strato Mordo
malfermigis Hundbazar’,
per tambur’ gin inaiiguris
Hundorela Baltazar’.
Hundbazar’! hundbazar’!
Hundorela Baltazar’!

Bunta hundo ok forintojn,
blanka kostas nure kvar,
e¢ por du forintoj estas
jam hundet’ por klientar’
Hundbazar’! hundbazar’!
Hundorela Baltazar’!

La latuvorta traduko: En la strato.
»Mordas” numerotri / malfermigis la
hundejo, / per fajfilo-tamburo inati-
guris gin / Hundorela Aladar. / Hun-
dejo! hundejo! / Hundorela Aladar!
/ Bunta hundo dudek forintojn, /
blanka hundo kostas dek, / Klien-
toj jam por kvin forintoj / povas
aceti hundon. / Hundejo! ktp.

Nun ni transiru al la detala ana-
lizo! Se oni legas la du unuajn ver-
sojn, kaj en la originalo kaj en la
Esperanta varianto atdas la konso-
nanton ,,r”, kiu eble plej bone trans-
donas la voéon de hundoj: ,Harap
utca harom alatt megnyilott a ku-
tya-tar” — Marde en la strato Mor-
do /malfermigis hundbazar’. E¢ apar-
ta gajno de la traduko estas la es-
primo ,hundbazar’ anstatau ,hun-
dejo”, ne nur tial, éar &i pli bone ri-
mas, sed ankau tial, éar tiu éi vor-
to pli konvenas al la menciita ,ba-
zara” kaj ,,hunda” atmosfero de la
poemeto. La guantoj de la poezio de-
vas esti kontentaj ankau pri la brila
aliteracio: marde-mordo (komp. ha-
rap-hdrom).

La sekvaj du versoj havas ian
perdon, éar la tradukisto ,ne povis”
trovi la adekvatan Esperantan es-
primon al la vorto ,sippal—dobbal”,

kiu en la hungara estas frazeologia
vortkunmeto kaj ankati havas la at-

mosferon de la bazaro. Sed guste tio
estas en la vorto ,hundbazar’”, kiu
figuris en la antatia verso. Cent pro-
centa solvo estas la nomo ,Hun-
dorela Baltazar™”. Unue: la nomo
Baltazaro sonas pli Esperante ol Ala-
dar, due: la vortludo hundbazar’ —
Hundorela Baltazar, ri¢igas la tradu-
kon.

En la Esperanta varianto de la
dua strofo B. H. aliigas la prezojn
de la hundoj, sed tio tie ¢éi havas
nenian signifon. Tamen la sonado de
la versoj estas denove ,hunda”:
.Bunta hundo ok forintojn, / blanka
kostas nure kvar...” — ,Husz fo-
rintért tarka kutya, / tizért fehér
kutya jar...”

Antatt nemulte da tempo mi le-
gis intervjuon kun vere multescia
hungara lingvisto, kiun mi alte es-
timas. Li favore opiniis pri Espe-
ranto, sed dubis: ¢éu ,arta” lingvo
povas transdoni la etoson de tn.
otradiciaj” idiomoj. La samopiantoj
forgesas: la etoson lingvo ha-
vas unuavice ne pro siaj tradicioj,
sed tial, éar la signifo kaj la sonado
de la vortoj havas ian emocian flan-
kon. Tio validas ankau en la kazo de
Internacia Lingvo. Ankalt la espe-
rantistoj sciantaj bone-malbone nian
lingvon, pensas gin nekapabla es-
primi la tutan skalon de homaj pen-
soj kaj sentoj. Tial ili kontentigas en
la literaturo pri malperfektaj sol-
Voj.

Se oni legas klasikulojn de la Es-
peranta literaturo originala kaj tra-
duka, devas tuj kompreni la malpra-
von de la menciitaj opinioj kaj ver-
kadoj. Ankau pri tio atestas la ver-
ko de Béla Hules.

Konklude: ni devas esti minimu-
me maksimumistoj.

Péter Rados



Barbara Sokaléwna

La hedero

Mi ne plu memoras, kiu donacis al mi tiun planton.
Onklinjo Eva? Iu kolegino el mia oficejo? Ne gravas.
Mi ricevis gin jam sufi¢e grandan kaj tre belan. Gran-
da — ne, tio ne estas bona vorto. Prefere — longa.
Gi tuj dislokigislatilonge de unu vando, poste §i ram-
pis sur la dua kaj la tria, g8is gi atingis la muron, apud
kiu staris mia lito. Mi havis en mia ¢ambro vivantan,
verdan éenon. Tre rapide mi komprenis, ke 8i ne estis
simpla planto. Gi stipovis paroli. Iun vesperon, kiam,
tre laca mi jam ekdormetis, mi atdis softan gemon.
La sono estis stranga. Mi kaptis gin ne per oreloj, sed
kvazau rekte per la cerbo. Mirigita, mi atendis mo-
menton. La gemo audigis denove. Mi levigis kaj tusis
la poton de mia hedero. La tero estis tre seka. Mi for-
gesis surver$i gin. — Ho, pardonon — mi murmuris.
Mi trinkigis mian planton kaj gi dankis al mi. Mi ne
nur audis tion. Mi preskau vidis kiel el giaj folioj, el la
rampiloj eligas gracia dankesprimo. Mi eksentis kortu-
Son. Ho, admirinda planto! Eble &i alportos al mi bon-
Sancon? Fakte, tiel okazis. Printempe mi ekkonis Ce-
zaron kaj mi edzinigis. Ni estis tre feliéaj. Cezaro ofte
ripetadis ke fine li trovis tion, kion 1li vane seréis dum
longaj jaroj: knabinon bonan, belan, lojalan kaj labo-
reman. — La sorto rekompencas la paciencon — 1i di-
radis.

Mi ne filozofadis, mi ne komentis mian feli¢on. Mi
ja estis tiel enamiginta! Tiel mi sopiris al la edzo,
kiam li forestis — kaj li ofte forestadis, li estis aviadis-
to, 1i flugis al Parizo, Romo, Londono, e¢ Novjorko. Mi
scipovis diveni liajn dezirojn. Atendante lian revenon
mi kuiris rugan baréon, ai mi acetis biletojn por fama
filmo, Ciam montrigis, ke dum la tuta flugo li revis
8uste pri tio, kion mi preparis: pri la ruga baréo, al
pri la kinejo. Li ja povis telefoni el la flughaveno, por
sciigi al mi siajn dezirojn, sed li neniam tion faris.
Li estis tiel delikata... La telefono silentis kaj mi
¢iam divenis.

Iun sabaton, atendante la revenon de Cezaro mi or-
digis nian logejon. Entuziasme mi purigis, lavis, frotis,
brosis, poluris, gis fine ¢io brilis. Mi eksidis por ripozi
kaj tiam mi ekaldis la konatan jam al mi, softan ge-
mon. Mia hedero! Kion gi volas?

— Ho, pardonon, kara planteto, mi forgesis, ke unu
el viaj rampiloj pendas tiel malalte super la pordo!

Mi liberigis la kompatindan rampilon kaj mi eksen-
tis, ke mi devas tuj kuri al alia pordo, al tiu enira. Mi
malfermis gin kaj mi vidis Cezaron.

— Mi revenis pli frue kaj mi scivolis, ¢éu vi divenos
tion!

— Vi interparolas kun mi tute kiel mia hedero! Eble
vi estas parencoj?

— Eble! Vidu, mi havas verdajn okulojn.

— Jes! Kaj viaj brakoj kaj kruroj estas tiel longaj,
veraj rampiloj!

Ni ridis longe duope, poste vespere ankorati ni §ercis
friope kun mia simpatia najbarino el la supera etago.

Lastatempe §i amikigis kun mi. Komence mi estis mal-
fidema. Eble §i volas delogi -mian belan edzon. Sed
baldatt mi ¢esis §in suspekti. Si estis tre deca, ¢iam
si kondutis modeste.

Mia feliéo finigis tute subite. Sur mia maldekstra
vango aperis neatendite malgranda, verda makulo. Gi
kreskis ¢iutage. Mia edzo tre nervozigis.

— Vi pentris ion! 1i Kkriis,

— Ne, mi nenion pentris, e¢ mi ne havas hejme ver-
dan farbon.

— Do, kiamaniere vi akiris tiel aéan makulon? For-
lavu gin!

— Ve, £i ne estas forlavebla. Mi jam provis.

— Vi terure malbeligis — konstatis mia edzo. Li
rememoris, ke 1i havas ion urgan por fari ekster la do-
mo kaj li foriris. Mi vizitis kuraciston. Li esploris mian
vizagon, starigis al mi multajn demandojn. Fine li di-
ris:

— Mi havas por vi neniun kuracilon. Vi devas for-
jeti la hederon el via logejo. Vi havas specife sente-
man organismon. La hedero estas la kalizo de via
malsano. Estas kelkaj specoj de hederoj. La vian mi
opinias escepte malica. Ne ¢agrenu, via makulo mala-
peros dum kelkaj semajnoj.

Mi revenis hejmen. Mi demetis mian amatan planton
de la vandoj. Surprizita, gi timis tiel forte, ke gi e¢ ne
gemis. Mi starigis la terpoton sur la fenestrobreto en
la koridoro, mi enbatis kelkajn najletojn en la muron,
super la Stuparo. Mi helpis al la hedero instaligi en la
nova loko. Datlire terurigita, gi scipovis tamen peti:

— Akvon!

Mi iris al mia logejo kaj revenis post momento kun
kruéo da akvo. Senbezone. Mia hedero, videble tre
feliéa, jam migris al la supera etago, en la brakojn de
mia najbarino. Mi estis tre kontenta. Mia edzo male,
post la reveno hejmen farigis furioza. Li, tiel milda!

— Vi estas kruela, sen koro! Hodiati vi forjetis la
planton, morgau vi forjetos min! La makulo sur via
vango estas la signo de via malbona karaktero. Vi
kaSis gin sufiée longe. Mi ne plu estos kun vi. Adiat!

Li iris rekte... al mia najbarino. Mi ne povis komp-
reni, kial trafis min tia malfelico. Mi ploris. Ciutage
mi atendis la revenon de mia edzo kaj la malaperon
de la klorofila stampo. Miaj esperoj realigis nur duone.
Post du semajnoj mi rimarkis, ke la verda makuleto
paligis iom kaj malgrandigis, post unu monato gi mal-
aperis. Denove mi estis bela. Mi ¢esis plori, e¢ mi
akeceptis bukedon da floroj de unu el miaj oficejaj ko-
legoj.

Mia eksedzo kaj mia najbarino uzas éiam lifton, por
ne renkonti min en la Stuparo. Hierali tamen mi pres-
kati kunpu$igis kun 8i, en la foira placo. Si Sajnigis
ne vidi min, kvazau tiel okupita per aéetoj. Mi tamen
vidis 8in bone. Estis tagmezo, brilis la suno. Mi rimar-
kis Sian novan robon, §ian novan Sminkon kaj... jes
— etan, verdan punkton sur §ia maldekstra vango.

La Hungarlanda socia asekuro, direktata de la Lan-
da Sindikata Konsilio (SZOT), konatigis sian budgeton
por 1977. La tuta sumo atingas la 58 miliardojn da
forintoj, kies du trionoj estos elspezataj kiel pensioj,
apogoj kaj diversaj kompensoj. Preskau 20 procentoj
de la logantaro estas emeritoj, ja la agolimo, kiu rajti-
gas je pensio, estas el inter la plej malaltaj en Elropo.
Kromsalajron ricevas é&iuj gepatroj, kiuj havas pli ol
unu infanon; tio bezonas 8 miliardojn. La sumo de
rekompencoj pro malsano atingos la 7 miliardojn.
Patrinoj — kun infanoj malpli ol 3 jaraj — rajtas pro-
vizore forlasi laborejon, kaj ricevas kvazaii salajron
— nur por varti hejme siajn infanojn. Antati kaj post
la nasko la patrinoj ricevas krompagon. Lali la nova
sanitara lego, jam e¢iu hungara civitano — senkonsi-
dere la agon, profesion, ati situon — senpage ricevas
¢iuspecan kuracistan kaj hospitalan prizorgadon Kkaj
medikamentojn, Sekve, la gisnuna socia asekuro igis
tute Stata tasko, do okaze de malsano, labor-malka-
pablo kaj maljunigo la Stato nem zorgas pri éiuj civi-
tanoj, subtenas krome patrinojn kaj infanojn.

> %

Japanaj ksilografajoj estis elmontritaj en la Artin-
dustria Muzeo en Budapest, kies ekspozicion arangis la
Instituto por Kulturaj Rilatoj kaj Japana Fonduso. En
Tokio la libroeldonejo Kobunsa aperigis ia. jam
kvarfoje la hungaran romanon ,,Niki” de hungara ver-
kisto Tibor Déry, la duan eldonon de albumo kun re-
produktajoj de la plej belaj pentrajoj el la hungara
Muzeo. de Belartoj. Okaze de la centjara jubileo pri
Ady, Kobunsa eldonos volumon kun elektitaj poe-
moj de la granda poeto.

*

Pri hungara arto éirkati la jarcent-turno, estis eks-
pozicio en Parizo (Petit Palais). La Instituto por Kul-
turaj Rilatoj — en kadro de la franca—hungara kultu-
ra kontrakto — datrigas prezenti al la franca publiko
la hungarajn belartojn. Pli ol 500 artajoj, — ankau
teksajoj, mebloj, tradiciaj vestajoj kaj afiSoj — pre-
zentis la stilon de tiu epoko. Estis eksponitaj pentrajoj
de Csontvary, Csok, Czobel, Egry, Ferenczy, Gulacsy,
Ivanyi-Griinwald, Du éambregojn de Petit Palais ple-
nigis diversaj folkloraj artajoj, inter ili éambro kun
la famaj multkoloraj brodajoj el la regiono matyé (pr.
matjo) el vilago Mezékivesd.

*

Ankau en Parizo, la Muzeo de Dekoraj Artoj prezen-
tis la unuan apartan ekspozicion de Moholy-Nagy. La
grandiozan kolektajon arangis la Arta kaj Kultura
Centro G. Pompidou kaj la Centro de Industriaj
Kreajoj; gi konsistas el 200 verkoj de Laszl6 Moholy-
Nagy (1895—1946): pentrajoj, desegnoj, grafikajoj, afi-
Soj, skulptajoj, fotoj. Lia gravega agado en la tipog-
rafio, filmo, teatro, kaj industria formo-kreado, same
lia art-pedagogia laboro estis vaste demonstritaj, pre-
cipe el verkaro kreita ée Bauhaus, en Berlino kaj Ci-
kago kaj el tiamaj ,,avangardismaj”’ revuoj. La éefa

organizanto, Chantal Béret deklaris, ke multaj rigardis
tiun genian artiston kosmopolito pro lia multflanka
aktiveco; tamen li mem manifestis antati sia morto:

»Mi ne nur naskigis hungaro, sed ankati tia mi mor-

tos!”
*

Hungaraj kulturaj semajnoj okazis en francaj urboj
Le Havre kaj Reims. La urbestro de Le Havre akcep-
tis solene la gastojn kaj artistojn el Hungario, kaj
montris al ili, ke sur la invitiloj staris presite: ,Lo-

gantoj de nia urbo, venu por ekkoni la vivon de la
hungara popolo, kiu vivas en la koro de Etdropo!” Kel-
kaj frazoj estu ¢éi tie citataj el la gazetoj; Paris—Nor-
mandie: ,La hungaran realon multflanka kultura pre-
zentado spegulis... La hungara Stata Koncertorkestro
sonis majeste bela... kaj la publiko, kaj la kritikistoj
estas ravitaj pro la alta nivelo de la koncerto.” Le
Havre Presse: ,Koddly, Liszt kaj Barték; de la tri
grandaj hungaroj ni atskultis sub dirigentado de Fe-
rencsik.” Le Hawvre Libre: ,La Ensemblo-Kolinda, la
Ziganidaj orkesto kaj danchoro, la Camerata Hunga-
ricg ludis kun profundaj sentoj, muzika talento kaj
abunda artismo.” Oni raportis ankau pri filmoj, ekspo-
zicioj kaj folklora arto.

Reims atendis 1a Krisnaskajn tagojn: super la stratoj
pendis iluminitaj festonoj kun surskriboj: Bonajn fes-

tojn! — En la sepcent-jara 8. Jakobo-pregejo sonis
la malnova orgeno, — verkojn de Liszt kaj Bach ludis

la hungara G. Lehotka. Mur-afi§oj invitis eé en la pre-
gejoj al prelego: ,Stato kaj eklezio en Hungario”. En
halo de la Kultur-palaco ,,A. Malraux” pendis fotoj pri
filmregisoro Jancsé kaj aktorino Toéréesik; ilia filmo
»Elektra” akiris grandan sukeeson, same la Orkestro
Sebd, la Ciganida Ensemblo, kaj aparte la ekspozicioj
pri Barték, pri hungaraj filmoj kaj libroj. Oni tumul-
tis en la mil-sidloka teatro, en ekspozicioj pri folkloro,
pentrajoj kaj grafikajoj.

La multaj francoj, kiujn plezurigis en la Petit Palais
la hungara secesio-arto, en Le Havre kaj Reims la
muziko de Bart6k, pere de filmoj konatigis kun la
hungara vivo, — certe ofte memoros pri la nacio apud
la Danubo, pri ties pacema etoso.

*

En urbo G6dollé (proksime al Budapest) ankorati
diligente laboras la 93-jara J. Remsey, konata pentris-
to. Li nun ekspoziciis bildojn, kiujn li pentris en Pa-
rizo kaj aliloke en Francio, La publiko amase vizitas
la vere sukcesintan pentrajo-kolekton.

*

En Transilvanio (en Rumanio) juna hungara jurna-
listo, Péter Cseke vekis sensacion per analizaj studoj
pri la genro de gazet-raportajoj. Akirinte en la uni-
versitato de Kolozsvdr (Cluj) diplomon pri hungaraj
lingvo kaj literaturo, la talenta viro ricevis la duan
diplomon en jurnalisma altlernejo. El lia disertacio
pri gazetraportajoj longan parton aperigis la revuo
»Korunk” (nia epoko) en Kolozsvar. Jam aperis lia
aparta volumo en BukareS§to: ,De okcident-akvo gis
orient-akvo”. Laste Cseke verkis komune kun B. Ma-
rosi volumon de raportajoj, kun titolo: ,,Homvizagoj’

*

Sude de Hungario en Jugoslavio trovigas la attono-
ma regiono Vojevodio kun grandnombra hungara lo-
gantaro. Ili havas florantan hungarlingvan literatu-
ron, gravajn gazetojn kaj revuojn. En la éefurbo Uj-
vidék (Novi Sad) funkcias hungara eldonejo Férum,
kies nova éefdirektoro igis Imre Bdlint. Li estas
membro de prezidio de CK de Unio de Jugoslaviaj
Komunistoj, vieprezidanto de Vojevodio, kaj jam de
jaroj gvidanto de gazeteldonejo Hét Nap (Sep tagoj).
La jurnalo Magyar Szé (Hungara Voéo) havas novan
cefredaktoron, Karoly Erdélyi, kiu jam de 15 jaroj la-
boras ¢e tiu jurnalo en Ujvidék.

Komp. Szilard Bdlint

Jendé Remsey, pentristo

Funebrantaj virinoj — foto de Péter Korniss




Mdria Rézsa Szabé

REVUO DE REVUQAI

Malmultaj periodajoj estas en Es-
perantio, kiuj havas eblecon festi
sian veran jubileon. Estas tutmonde
konataj el Japanio: La Movado, fon-
dita en 1951, Oomoto, en 1925, bra-
vaj heroldoj el la fora oriento. HV
salutas ilin!

Pluraj omagas al Kalman Kalo-
csay, i. a. Marjorie Boulton kaj Ti-
beriu Morariu, en kolumnoj de La
Brita Esperantisto 1976 (marto-apri-
lo); La Espero (sveda, 1976/4; fon-
dita en 1913!) Franca Esperantisto
same ‘1976 (marto-aprilo; fondita en
1908!)

Pri Kalocsay, nia plej modela sti-
listo skribas M. Boulton: ,,...Li
mortis nur kiam 1li estis vere aga,
plenumis grandan artan destinon,
kaj postlasis senmortan trezoron
senkomparan, revolucion pri la ar-
taj kriterioj de Esperanto, gojon eé
por homoj ankaraii ne naskitaj...
Kalocsay faris tion, kion nur kel-
kaj geniuloj en iu epoko faras: li
modifis tutan kulturon, maturigis
lingvon, postlasis multkapelan, mu-
zikoplenan, vitralojuvelitan kated-
ralon de arto.”

Kvazau datrigante filologiajn
kontempladojn pri E, multaj eseoj
okupigas pri la Lingvo kaj ideolo-
gio de Michel Duc-Goninaz en He-
roldo de Esperanto — Scienca Sup-
lemento. Pri ,,Problemo de etnaj kaj
naciaj lingvoj skribis en Oomoto
realisme V. Sadler. W. Auld prelegis
dum ISU en Ateno pri ,Lingvo kaj
kulturo”, kiun nun publikis la Bu-
depesta Informilo. Granda studo re-
sumas la fundamentajn principojn
en la lingva teorio de Zamenhof:
»Genia lingvisto venkita de etburg-
eco” en L’'Omnibuso, kies alitoro es-
tas grava, sed iom forgesita soveta
esperantologo, E. F. Spiridovié
(1891—7?). Gi aperis en 1931 rusling-
ve en la teoria revuo de SEU, (unio
de sovetaj e-istoj), kaj poste en E sur
pagoj de La Nova Etapo (organo de
revoluciaj E-verkistoj). Menciinde
estas, ke L’'Omnibuso — aperanta en
Kioto — estas la tria grava E-revuo
japana!

Esperanta Finnlando okupigas pri
Sajne teoria temo: Esperanto — c¢uw
artefarita awt matura? La attoro,
Jouko Lindstedt opinias — ni same
— ke... ,la lingvo estas socia ins-
titucio; tial oni rajtas plani gin. E
estas planita lingvo. Lingvoplanado
povas esti au rekta planado, au re-
komenda flegado. Kiel la kulturitajn

naciajn lingvojn, E-on koncernas
cefe la unua el tiuj; gi siatempe nas-
kigis per rekta planado, sed tiel nas-
kigis kaj ankal nuntempe naskigas
la junaj literaturaj lingvoj de no-
vaj nacioj... Finfine, la evoluo de
E-o estas nuntempe simila al tiu de
la naciaj lingvoj en sia matureco.”

Literatura Foiro arangis en Iisal-
mi, Finnlando, seminarion pri prob-
lemoj de la internacia presio. Estas
demando, ¢u revuo kapablas esti ve-
re internacia? Lau ni tio dependas
cefe de karaktero de la koncerna re-
vuo, de ties temaro kaj spirito — la
internacia lingvo certe apogas tian
tendencon, sed per si mem ankorau
ne certigas gin.

Bulgara Esperantisto publikis la
rezolucion de la 39-a Kongreso de
BEA, kiu decidis i. a.:,,... fari pli in-
sistajn provojn pri E-lingva eldono
de verkoj de nia artliteraturo, lib-
roj kaj broSuroj pri niaj historio,
naturaj, kulturaj kaj turismaj vidin-
dajoj. Oni aperigu en bulgara ling-
vo broSurojn pri la problemoj de la
Internacia Lingvo.” Kun granda in-
tereso ni atendas la bulgarajn eldo-
najojn — rezultojn de la éiam kons-
cia agado de BEA.

,Ce komenco de nova, rapida
prospero” titolas Der Esperantist la
interparolon de A. Sugdr kun Ma-
homed Isajev, prezidanto de Soveta
E-Komisiono en Moskvo. La gravan
intervjuon publikis unue HV 1975/4,
ni instigas ¢i-okaze tiujn, kiuj anko-
rau ne faris: legu gin.

EHO (jam 48-jara revuo de Dana
E-Asocio) aprecas la meritojn de la
hungardevena Andreo Cseh, honora
membro de UEA, instruisto de dek-
miloj da verdstelanoj diverslandaj —
okaze de lia 81-a naskigtago. Adre-
so por bondeziroj: Pensiulejo Schol-
ten, Grothert Laan 162, NL—2012,
Den Haag — Kkie li vivas inter mne
tro bonaj cirkonstancoj. Ni varmege
bondeziras!... kaj estas certaj, ke
la esperantistaro tutmonde rememo-
ros la elstaran majstron!

Instruisto seréata — skribis PILO-
PRESS: oni sertas instruiston au
alian interesemulon kun akademia
finstudo pri matematiko au psikolo-
gio au elektrotekniko au lingvistiko
(el Stato de la Eturopa Komunumo)
por la Instituto pri Cibernetika Pe-
dagogiko, Paderborn. Ci tie duon-
tagon okupos E-instruado kun scien-
ca esplora kunlaboro, duontagon li-
beraj studoj (ekzemple por dokto-

rigo). Sekvinda intenco! Cetere Pa-
derborn estas movada fenomeno. La
interlingvistika konferenco en no-
vembro 1976 altiris tien plurdekojn
da scienculoj kaj pedagogoj el 14
landoj — mencias la revuo ESPE-
RANTO. Dum la kvintagaj diskutoj
oni akceptis ok rezoluciojn por al-
tiri atenton de diversaj ekstermova-
daj kaj movadaj institucioj kaj ins-
tancoj.

La probleemo de IL estas ,ne
¢efa, sed grava” — opinis la Ta
Konfereneco de Unuigo de Laboristoj
en Konstru- kaj Ligno-industrioj,
okazinta en Prago. Petro Levi en
Sennaciulo detale raportas pri tio,
emfaze ankatu pri Sandor Gdspdr,
gen. sekretario de la Hungara Sin-
dikataro. Ege gravas tiu lia deklaro
— skribis la kronikisto de SAT —
ke la hungaraj sindikatoj esprimos
siatempe al la Mondligo de Sindika-
toj, ke Esperanto estas utila rimedo
en la reciproka proksimigo kaj dis-
volvo de interrilatoj por la laboru-
loj.

La Brita Esperantisto publikis in-
teresan artikolon: ,Nova lingvo,
¢u?” Valentino, la autoro . kvazal
trovis novan lingvon — dum la Bri-
ta E-Kongreso! Eble pli facilan ol
E? La apero de ,Esperangla” deve-
nas el la prononcmaniero de angloj,
el kiuj — lati Valentino — multaj
uzas gin. Jen detalo el tiu dialekto:
~Mi volas rilati al vi miajn idejojn
pri la Sesdejka brita E-Kongrejso,
kiu gustej okazis en Chester. Jej la
firsta vespejro mi arivis gustej post
la sesa, kaj mi iris al la kongresejo
por ¢eki pri la tuta programo. Mi
tutej mej ekspertis trovi tiom da
gejamikoj dum la firsta wvespejro,
kaj mi nej motis kiel rapidej pasis
la tempo... Ni ardemuloj kiuj nej
partoprejnis la ekskursojn kafdrinkis
triopej kaj kvaropej kaj uzadis la
lingvon jej nivejlo kiel eblej plej al-
ta...La Cejfa prejlejgo dej la kong-
rejso okazis posttagmejzej jej lun-
do...” Kaj tiel plu... dume mi re-
memoras pedagogo-renkonton en ur-
bo Szeged. Ni ripozis dum ege var-
ma somertago éeborde de rivero Ti-
sza, kiam subite ekkriis germana
junulino: Ho, mi rapidegas en la
panejon. Ciuj ridegis latte, tamen
§i nek sentis, nek komprenis la di-
ferencon inter la fonemoj p kaj b.
Sekve §i kaptis fiSojn anstatali pano.
Simile eraras multaj japanoj kiam
ili devas distingi inter la sonoj b kaj
v, au 1 kaj r. Kaj la hungaroj, ¢u?



Akvonodo ce Kiskore

Medioprotektado en Hungario

Kien direl(tigas
Ia akvomastrumado en Hungario?

Verkis: D-ro Ference Laszlo

Generale estas konate, ke la akvo esence influas
la socian-ekonomian evoluon en ¢iu lando de nia
Tero. En nia epoko preskau ¢iu rilato inter la so-
cia-ekonomia vivo kaj la natura medio estas kun-
ligita kun la akvocirkonstancoj. Pro la altigo de la
teknika, ekonomia kaj kultura niveloj kreskas la
kvantaj kaj kvalitaj pretendoj por la akvo, kaj
pliigas Sirmaj postulajoj kontrati nocaj efikoj de
la akvoj. Kune kun la dinamike kreskantaj akvo-
bezonoj de la modernaj produktado kaj vivecirkons-
tancoj unu el la fundamentaj kondi¢oj de la eko-
nomia prospero estas la akvo, kiu samtempe povas

*agrologio: grund-esplorado, prospektorado.

esti ties malhelpo sur tiaj terenoj, kie gi mankas,
au trovigas nur en ne konforma kvalito, at en mal-
utile superflua kvanto.

En Hungario estas imperativa necesajo la lukto
por kaj kontraw la akvo, kio estas klarigebla per la
geografiaj kaj hidrologiaj dispozicioj de la lando.
Nome ¢i tie renkontigas diversaj klimataj, orogra-
fiaj, agrologiaj* zonoj, kiuj kreas specialajn tem-
peraturajn kaj precipitajajn cirkonstancojn. Jara
meznobro de la precipitajo estas 620 mm, giaj eks-
tremaj kvantoj alternas inter 300 kaj 120 mm. Jara
meznombro de la wvaporigo estas 500—600 mm.
Proksimume 10"/ de la precipitajoj nutras per de-

Akvorezervujo kostruata ¢e Pdlka

fluado la surteran akvoprovizon kaj rezervigas en
la grundo, dume 90% vaporigas.

Nia lando situas en la centro de la Karpatbaseno,
granda parto de gia akvokolekta teritorio estas eks-
ter la limoj de la lando, tial 96—99% de la tersup-
raja akvokvanto alvenas el la najbarlandoj.

La teritoria distribuado de akvoprovizo estas
malfavora. La tri grandaj riveroj de la akvosiste-
mo estas: Danubo, trafluanta la landon en longeco
417 km-a, Tiso (malnova nomo: Tibisko), fluanta
600 km-jn tra Nagy-Alfold (landmeza Granda Ebe-
najo) kaj Dravo, kiu formas 140 km-an limon inter
Hungario kaj Jugoslavio. 90, de la tersupraja ak-
voprovizo kunigas en iu el la fluejoj de & tiuj
grandaj riveroj (pli granda parto en Danubo kaj
Dravo, kaj nur dekono en la akvoreto de Tiso).

La akvovanto de la fluejoj estas ekstrema kaj lo-
ke kaj tempe. La proporcio de la minimuma Kkaj
maksimuma akvokvantoj estas ¢ée Danubo 1:15,
¢e Tiso 1:80. En la plej malgrandaj akvofluoj tio
povas esti plur-milobla.

Kvarono de la surfaco de la lando estas ebenajo
kuSanta pli malalte ol la inundo-nivelo, tial tiu te-

ritorio estas minacata de la inundo far la superak-
voj de montaj riveroj kaj de precipitajoj sur sende-
fluejaj terenoj.

La akvogeologiaj cirkonstancoj tamen estas fa-
voraj kaj tial la lando posedas grandan subteran
akvoprovizon.

La akvobezonoj de la socio forte influas la evo-
luon de produktantaj faktoroj. La multan akvon
bezonantaj popolekonomiaj brancoj (agrokulturo,
energio-, kemio-, nutrajo- ktp. industrioj) pro la ra-
pida prospero en la ekonomio, kaj la kulturaj kaj
specialaj pretendoj, krome la moderna urbevoluigo
—estas la unuavice menciendaj faktoroj.

La plej granda akvokonsumanto estas la indust-
rio kiel sekvo de la Sango okazinta en la strukturo
de la popolekonomio. Pro la industriio kaj urba-
nizado, pro kemiizado de la agrokulturo, kreskanta
kvanto da polucio misas kaj nocas la utiligeblon
de la akvoprovizo. Estas grandmezura la akvopolu-
cio devenanta el translimaj teritorioj. La plinboni-
go de kvalito kaj malhelpo de malpurigo de niaj
vivaj akvoj igis socia tasko de ekzistenca graveco
kaj tial oni devas apliki modernajn, efikajn tekni-
kajn rimedojn.



La akvo jam ne estas rigardebla libere uzata na-
tura trezoro. Sekve de la kreskanta akvouzado kaj
akvopolucio, el¢erpigas la pli facile utiligeblaj pro-
vizoj, dalre igas malfacila la akiro de akvo. Por
transponti la spacajn kaj tempajn grandajn dife-
rencojn, sperteblajn en la akvoprovizoj kaj akvo-
pretendoj, estas necesaj kompleksaj hidrologiaj ak-
tivadoj, ampleksantaj pli grandajn terenojn kaj tu-
Santaj interesojn de pluraj brancoj. Tiaj estas: reg-
uligo de la naturaj akvofluoj, rezervado kaj siste-
ma distribuo de provizoj, la kondukado de akvoj el
terenoj de abundaj akvoj sur lokojn malriéajn je
akvo, la neceso malkasi provizakvojn en terprofun-
doj, uzo de produktado-teknologioj Sparantaj ak-
von, ktp.

Sur teritorioj minacataj de inundoj kaj akvoj,
sur terenoj sen defluejo, necesigas konstruado de
granddimensiaj kaj grandefikaj §irmodigoj.

Produktado de akvoj en necesa kvanto kaj kva-
lito, forigo de akvonocigoj postulas grandajn soci-
ajn elspezojn. La akvomastrumado kunligias sur
vasta teritorio kun diversaj branc¢oj de popolekono-
mio, gia efiko etendigas sur vastajn terenojn Kaj
por longa tempo. La lauplana, proporcia evoluigo,
la akvomastrumado kaj koneksaj ekonomiaj bran-
¢oj bezonas akordigon, ¢ar tiuj estas gravaj fakto-
roj de generala evoluo de popolekonomio.

Pluraj akvomastrumadaj laborbranéoj, kaj inter-
ne de tiuj vertikala kaj horizontala labordividoj

formigis kaj estas formigantaj, specialigantaj, kiel
sekvo de la teknika evoluo kaj de kresko de la so-
ciaj postulajoj rilate la akvojn.

La pretendojn, kiel konsekvencojn de la socia-
ekonomia evoluo, la kompetentaj registaraj organ-
oj konsekvence plenumas lalti perspektivaj, meze-
tapaj kaj jaraj planoj de akvomastrumado.

Unue ni trarigardu. kiel realigis la celoj de ak-
vomastrumado de la IV-a kvinjarplano finiganta en
1975. Poste ni konatigu kun la antauviditaj evolui-
gaj konsideroj sur tereno de akvomastrumado en
la V-a kvinjarplano, kies unuan jaron ni jus tra-
pasis.

Realigo de la celoj
de akvomastrumado, projektitai
en la IV-a kvinjarplano

En la periodo de la IV. kvinjarplano akceligis la
evoluigo de akvomastrumado kompare kun la an-
tatiaj periodoj. En la fronton estis metita la evo-
luigo de akwoprizorgado kaj la forkondukado de
poluakvoj, parte pro la urdigaj sociaj pretendoj,
parte pro efiko de komunumaj instalajoj koneksaj
kun la Stata logejkonstrua programo. La celoj gene-
rale plenumigis — escepte la poluakvo-purigadon.

Ni resumu la efektivigon de la éefaj celoj.

Altigo de lg Balatona bordo




Konforme al la planoj efektivigis la akvoprizor-
gado de logantoj kaj logkolonioj. Gis jarfino 1975
estis prizorgita per komunuma akvoservo 65—66"
de la logantaro.

La evoluigo de la kanalizado iom postrestis de la
planita. La malproporcion inter akvoprizorgado kaj
kanalizado ne sukcesis malgrandigi dum la plan-
periodo.

Kompreneble signifas problemon, ke la planitaj
plenumoj nur parte realigis en la poluakvo-puriga-
do. Ties kauzoj estas unuflanke intuiciaj miskomp-
renoj, aliflanke la discentralizeco de la financaj for-
toj.

La planita evoluigo de la agrokultura akvoprovi-
zado grandparte efektivigis en la planperiodo.

Por preventi la damagojn katizatajn de la akvo
estis dedié¢itaj kvin miliardoj* da forintoj: por ins-
talajoj kontrat inundoj, por reguligo de riveroj,
lagoj, ktp.

La efikeco de tiuj laboroj montrigis okaze de la
inundoj en 1974 kaj 1975.

La konstruado de rezervujoj grandigis la utilig-
eblajn akvoprovizojn. Grava okazajo estis en la
planperiodo la ekfunkciigo de la unua akvonodo ée
Kiskore. Gi estis unu el la plej gravaj éeneroj de la
akvolivera sistemo en valo de Tiso.

Por cesigi la akvomankojn en iuj terenoj de
Transdanubio pretifis la rezervujoj ée Fehérvdr-
csurgé, Zdamoly kaj Pdtka, por certigi la akvopri-
zorgadon de la industria regiono en departemento
Borsod konstruigis la rezervujo ée Ldzbérc. La ak-
vouzon de lago Bglatono servos la kluzo ¢e elfluejo
de kanalo Sig, tra gi elfluas la lagakvo al Danubo.

Por evoluigo de la akvomastrumado en la IV-a
kvinjarplano estis uzita 32,8 miliardoj da forintoj,
t. e. 5,7% de la investada spezo de la popolekono-
mio.

Plenumo de la akvomastrumada kvara kvinjar-

" plano donas konforman transiron al la fundamen-
tado de evoluigaj celoj de la V-a kvinjarplano. Tio
kontentigos sur konstante altiSanta nivelo la soci-
an-ekonomian pretendon rilate la akvomastruma-
don.

(A]efaj celoj de akvomastrumado
en la V-a kvinjarplano

La IV-a lego 1975 pri la kvina kvinjarplano de
la popolekonomio preskribas por la evoluigo de la
akvomastrumado la sekvajn:

Por efika utiligo de la akvoprovizoj estas dairi-
genda evoluigo de la sistemoj servantaj la akvo-
mastrumadon harmoniigitan sur vastaj teritorioj.
En valo de Tiso oni devas fini la duan etapon de la
akvonodo ¢ée Kiskore, kaj prepari la konstruadon de
la akvonodo en Csongrdd.

Por plua utiligo de la akvomastrumada, energio-
produktada kaj navigacia eblecoj sur Danubo estu
preparata kune kun la Cehoslovaka Socialisma Res-

*miliardo: mil milionoj = 109

publiko la Danuba akvoenergio-centralo kaj akvo-
nodo-sistemo.

Evoluigenda estas la komunuma akvoprovizada
servo en la éefurbo, en iom grandaj industriaj cent-
roj kaj en tiuj malgrandaj logkolonioj, kies akvo-
provizado estas la plej malbona. Je la fino de la
planperiodo 72—73%, de logantaro estu provizita
per akvodukta akvo. La kanalizadon oni devas tiel
evoluigi, ke gis 1980 havu kanalizadon 35—37% de
la logejoj.

Por malhelpi la pluan polucion de la akvoprovi-
zoj, resp. por malpliigi la jam estantan polucion en
iuj teritorioj, estas kreskigenda la kapacito de po-
luakvopurigado de la logteritorioj per taga povumo
po 650—700 mil m’.

Per fortigo de la Sirmadaj establajoj kaj de §ir-
mada organizajo oni devas plu grandigi la sekure-
con de la nacia trezoro, minacata pro inundoj kaj
akvoj de sendefluejaj terenoj.

La planlego pritraktas ankorau en pluraj lokoj
senpere la akvomastrumadajn taskojn, inter kiuj
speciale grave estas, ke la evoluigon de poluakvo-
purige kapacito oni devas koncentri al la éefurbo,
al la industriaj fokusoj de la akvokolektaj teritori-
oj de Tiso kaj al grandaj urboj ne havantaj vivajn
akvojn. Distingite estas arangenda la §irmado de
akvokvalito de lagoj Balatono kaj Velencei-to.

En harmonio kun la instrukecioj de la lego, inter
la akvomastrumadaj celoj la plej gravaj estas la
la sekvaj:

— certigendaj estas la akvobezonoj de logterito-
rioj kaj produktaj industribrancoj, inter tiuj — pro
la rapida logejkonstruado kaj la sociaj pretendoj
por levi nivelon de la komunumaj servoj de ek-
zistantaj logejoj — evoluigo de akvoprizorgado
kaj poluakvo-kanalizado. La nombro de komunuman
servon lbezonanta logantaro kreskos per pr. unu
miliono kaj atingas 72—73%-jn de la landa logan-
taro. 56%, de la tutlandaj logejoj estos provizitaj
per komunuma akwvoservo.

La evoluigo de kanalizado estas iom pli malrapi-
da; pr. 43%, de la logata teritorio kaj 35—37"% de la
logejoj havos kanalizadon.

Pro la limigitaj energio- kaj materialo-ebloj la
poluakvo-purigaj kapacitoj estas evoluigeblaj en la
plej necesaj lokoj lai severa wvicordo, unuavice en
la ¢éefurbo, en iom grandaj industriaj centroj kaj
sur plej grandtrafikaj sumerumejoj. Pro la pli mal-
granda evoluo de la poluakvo-purigado ée fino de
la planperiodo ¢iutage po 300 mil m* da nepurigita
poluakvo fluas en la kanalojn kaj en surterajn ak-
vofluejojn, malbonigantaj per tio la kvaliton de
akvoprovizoj. Reekvilibrigo estas atendebla nur
dum la VI-a kaj VII-a kvinjarplanoj — kalkulante
lati la nunaj energioeblecoj;

— por Sirmi la nacian trezoron da pr. 350—400
miliardoj ft sur tferitorioj dangerigitaj de inundoj,
por sekurigo de la agrokultura produktado, estas
evoluigenda la akvoarangado pli efike, koncentrite
sur pli grandajn terenojn per fortigo de defendaj
organizajoj kaj de kontralu-inundaj digoj;




— en la evoluigo de la irigacio cefa tasko estas
la ekonomia ekspluatado de la ekzistantaj irigaciaj
instalajoj kaj tial estas rapidigenda la finkonstru-
ado de la jam konstruataj irigaciaj establajoj.
Konstruotaj estas unuavice movaj irigaciilaroj sur
tiuj terenoj, kie jam estas disponeblaj la akvopro-
vizoj, al kiuj estas ligitaj konkretaj irigaciaj bezo-
noj kaj kie plej rapide estas ebleco efike utiligi la
Statan financan helpon (ekz. en tereno de Kiskdire);

— la kreskantajn akvobezonojn ni kontentigu per
pli efika ekspluato de niaj akvoprovizoj. Tiucele
ni devas ewvoluigi parte la funkciantajn sistemojn
de la valo de Tiso, kiuj ebligas la akvomastruma-
don, — aliparte oni devas konstrui la fundamentajn
establajojn de la kunakordigataj akvomastrumadoj
sur tiuj akvokolektaj terenoj de la lando, kie plej
granda estas la neceso por tio. Por ties intereso
okazas preparoj de la akvonodo ¢e Csongrad;

— en la planetapo estas projektita la preparo de
Akvonodaro Gabcikovo-Nagymaros, Xkiu servos
energi-ekonomiadan, navigacian kaj akvomastru-
madajn utiligojn sur la komuna hungara-éehoslo-
vaka limo sur Danubo.

La rezultoj realigantaj per tiuj investadoj estas
resumeblaj lat investadaj celoj, resp agadsferoj je-
ne:

Akvoprodukto, poluakvo-duktado kaj puriga-
do, banejprovizado kaj utiligo de termo-akvoj.

Investada kadro antatividita por tiu celo estas 30
miliardoj da forintoj. Fundamente evoluos la plej
pretendema formo de la provizado, tiu de komu-
numa provizado ene de la logejoj. Tiuj investadoj
subtenas unuavice la logejkonstruan programon.
Fine de la planperiodo 50%, de la logantaro havos
akvoservon el kranoj interne de la logejo, pr. 10%
el kranoj sur koridoro ali kortoj kaj ék. 13% el
strataj kranoj.

La komunumservaj akvoinstalajoj kreskigos la
akvoproduktan tagan kapaciton de po 2,9 milio-
noj m? je 3,8 milionoj m?, kio ebligas plibonigon
de la kvalito de provizado, kaj ankal evoluigon de
akvouzado.

Dum la planperiodo ne estas malgrandigebla la
proporcio elformiginta inter akvoprovizado kaj ka-
nalizo, kaj iom pli modeste estas evoluigeblaj la
poluakvo-purigaj kapacitoj.

Interne de tiuj eblas realigi pli akcentite la sol-
von de plej gravaj problemoj en la akvokvalitato-
sirmado, resp. medioprotektado (koncentritaj, grand-
volumenaj poluakvoj), — tiuj estas problemoj an-
kau de la ¢efurbo kaj grandaj provincaj urboj (Deb-
recen, Gyor, Miskolc, Pécs, Szeged), krome la urbo
Szolnok, poluanta la riveron Tiso, — kaj la pleje
vizitataj ripozejoj, — ¢iuj kun la pretendoj por
akvopurigaj instalajoj.

Pr. 10% de la plena investada programo servas
celojn rekonstruadajn. Malnovigo de kelkaj duk-
to-retoj vekus rekonstruadajn pretendojn, sed la

Renaskiganta lago: Velencei-to

komunumaj servoj de la logejkonstruadoj foruzas
la aliajn partojn de la materialaj eblecoj.

Evoluigo de la banejprovizado estas atingebla
per rapidigo de rekonstruado de la banejoj en la
cefurbo, kaj en Harkdny, Hajduszoboszlo, ktp.

Agrokultura akvoservado

Por evoluigo de la irigacio estas planita 1200 mi-
lionoj da forintoj por éefinstalajoj kaj irigaciaj es-
tablajoj. La kwvina kvinjarplano antauvidas kreskon
de la irigaciataj teritorioj je centmil hektaroj. Ties
pli granda ono — 90%, — estas investado, realigo-
ta per propaj kostoj de uzinoj. La preparojn oni
devas kunakordigi, ke la evoluigo okazu sur tiaj te-
renoj, kie la ekzistantaj Stataj c¢efinstalajoj au aliaj
akvoprovizoj ebligas la akvokvanton por irigaciado.

Kanalo Sio, elfluejo de Balatono

En tiu kadro ebligas konstruado de 9,5 mil novaj
irigacigrupoj, unuavice en la tereno Kiskare, kie la
akvoprovizejoj jam estas pretaj.

Forigo de akvaj malutiloj

7200 milionojn da forintoj antauvidas la plano
por reguligo de riveroj, lagoj, Sirmado kontrau in-
undoj kaj aliaj terenaj akvoj.

El tiu sumo plejan gravecon havas la kontrau-
inundaj sistemoj kaj evoluigo de Sirmadaj ilaroj.

Por akceli la akworeguligon oni devas unuavice
koncentrigi la evoluon de grandaj terenoj (ekz. de-
partementoj Békés, Csongrad.)

En kadro de la investadoj de urbaj ktp. konsili-
oj unuavice ni mencias la evoluigon por forigi ak-
vomalutilojn, — gravas la kontratinundaj konstru-

ajoj en la ¢éefurbo, arangado de akvoj sur logkolo-
nioj, forkonduko de precipitaj-akvoj.

Medioprotektado

La kvinjarplano de la akvomostrumado planas
grandajn sumojn senpere kaj pere por mediopro-
tektado.

Senpera investado havos rondcifere 4,5 miliard-
ojn da forintoj por evoluigo de la kapacito de po-
luakvo-purigado, sed pli granda parto de la inves-
tadoj, por anticipo de akvomalutiloj, servas same
tiujn Eelojn. En ties planado, respekiive realigo, kaj
funkciigo estas pripensitaj la direktigaj principoj
de medioprotektado.

Malgrau la grandaj spezoj la investada situacio
ankoral ne estas kontentiga. Manke de materialaj
fortoj nur malrapide estas evoluigeblaj la poluak-
von purigaj instalajoj de la logkolonioj, kaj novajn
problemojn prezentas la polucioj devenantaj el la
kemiizado de agrokulturo, kaj la lokigo kaj utiligo
de la maldensa, likva sterko devenanta el la dom-
bestejoj.

La hidrologia organizajo estas unueca kaj komp-
leksa direktanto kaj plenumanto de la mediopro-
tektadaj taskoj de akvomastrumado. Apogante sin
sur la kontirau-inundan organizajon, akirinta bon-
an praktikon, gi sukcese ekagas per rapida kaj kon-
centrita mobilizado ¢e efika forigo de neatenditaj,
katastrofon alportontaj polucioj, kia estis en lasta
tempo la oleopolucio en departemento Zala, la ma-
zutpoluifo ¢ée Dunawjvdros, au kiaj estis la ekster-
landaj neatenditaj riverpolucioj.

Niaj rezultoj atingitaj por niaj taskoplenumadoj
en la medioprotektado, estas rigardendaj nur ko-
mencaj paSoj. La problemoj datre multigas. Para-
lele kun la kreskanta akvouzo proporcie kreskas
ankait la akvopolucioj. Oni devas lukti kun novaj
polu-fontoj: la sintezaj laviloj, radioaktivaj mate-
rioj radiantaj, la oleoj kaj oleoderivajoj, sarkindaj-
detruiloj kaj insekto-ekstermaj kemiajoj, kaj la
koncentritaj akvopolucioj devenantaj el grandaj
best-bredejoj estas novaj dangerfontoj. Kontrau
tiuj ne sufiéas la tradiciaj metodoj. Ilia nettralizo
postulas novajn purigajn procedojn, ofte tujan efi-
kan intervenon.

Ankatikondi¢o de la gisnunaj rezultoj estis la ak-
tiva kunlaboro de la socio en la ekkono de la dan-
gero kaj forigo de la damagoj. Tiun kunlaboron
e¢ pli grandmezure pretendas la kreskantaj taskoj
de la estonto. Per rimedoj de la amas-informado
oni devas certigi la aktivadon de la tuta socio.

Tr. A. Pechan



ENHAVTABELO de H. V. por 1976

Numeroj kun difinita karaktero

Jozsef Lengyel
Scienca fikcio
Hungara popolarto
La E-a libro
Ferenc Rakoczi

La E-a traduko

SRTCAN M 0t e

Prozo tradukita
(La nomoj de la tradukantoj per kursivaj literoj en
parentezo)
Asimov: La unua lego. (Auld) (N-ro 2 pago 7)
Bahnov: Al la steloj. (Fejes) 2/12.

Benedek Elek: La maljunulino kaj la Morto. (Maria
Benczik) 6/9

Borges: La domo de Asteriono. (Varga-Haszonits) 2/9.
Fekete, Gyula: Fantaziaj historioj el 2975. (Rieth) 2/13.

Illyés, Gyula: Harfajnaj radiketoj. (Eva kaj Bernard
Golden) 3/23

Ldzar, Ervin: La leporo kiel interpretisto. (O. H.) 5/18.

Lengyel, Jozsef: Hohem kaj Freier. (Tdrkony) 1/2. —
Antikritono. (Kalocsay) 1/5. — Sternekund kaj
Reinekund. (Varga—Haszonits) 1/8. — Respondo
al cirkuldemando. (Istvan Ldszlé) 1/9.

Mikes, Kelemen: Leteroj el Turkio. (Ujlaky) 5/8.
Molndr, Ferenc: La ludisto. (I. Nagy) 2/20.

Molnar, Laszlé: Bori Kis Jankd. (Rieth) 3/7.
La pigra kato. (Ldszlé) 3/6

Prozo originala, eseoj

Cluskey: La fina inventajo. 2/14

Benczik, Vilmos: E-a tradukarto. 6/1.

Kalocsay, Kalméan: Pri la tradukarto. 6/8.

Rados, Péter: Literatura metiejo. 6/10.

Konisim Gaku: La kosmo-elmigrado. 2/10

Nemere, Istvan: La kolektanto, 2/15 — Cevalo. 5/20
Szathmadri, Sandor: Fragmento el ,Kazohinio”. 2/8
Silfer: Pri la stilo de ,,MaSinmondo”. 2/25

T6th, Endre: Lappar, la Antikristo. 6/26

Zora Heide: Mistera hotelo. 2/18.

Knichal: Pensoj pri la kritiko. 5/20

Poezio tradukita
Berzsenyi: Velkas jam nia bosko. (Kalocsay; v/12
Csorba: Ce sojlo de kosmo. 2/12 — Pli bone 6/7 (Fejes)
Fejes: Soldata Kanto. 3/4 — Montetflanke 3/3
Fet: Mi alvenis kun saluto. (Logvin) 6/7

Heine: En songo princinon (Zamenhof) 6/6 — Lirika
intermezo. (Kalocsay) 6/6

Jozsef, Attila: Por mia naskigtago. (Fejes) — Por nas-
kigtago mia. (Hlavathy) — Je mia naskigtago.
(Rados) 6/10, 11, 12

Kalocsay: Kuruckantoj. 5/7

Lengyel, Jozsef: Tri poemoj. (Kalocsay) 1/4
Lévay, Jozsef: Mikes. (Fejes) 5/7

Nekrasov: Hierall éirkal la sesa. (Logvin) 6/6
Pechan: Knabineioj Karaj, 3/5

Petéfi: Patriota kanto. (Grabowski) 6/6 — Rakdezi.
(Fejes) 5/3 — Kiam Raéakoczi iris en Pollandon.
(Bella Sipos) 5/3

Radnoti: Odo de hezito. (Fejes) 6/7
Shakespeare: Soneto LXXV. (Kalocsay) 6/15

Tamké Siraté, Karoly: Enkonduko en la militsciencon.
(Fejes) 6/9

Verlaine: Attuna kanto. (Kalocsay) 6/6

Wedres, Sandor: Hundbazaro. (Béla Hules) 6/6

Rados: Pensoj pri tri tradukoj de poemo de A. Jozsef.
6/11

Poezio originala

Auld: La Infana Raso IX. 2/6
Balbin, Julius: La vorto. 1/26
Benczik: Ero. 2/9

Gergely: Moto. 4/31

Goodheir: Tri poemoj. 2/26,29
Jevsejeva: In memoriam. 3/27

Kalocsay: Vespero en la parko. — La fundamento kaj
la palaco. 2/21

Korinek: Krevis la kordo. 3,27
Dramo

Tonkin: Rego Lear Kkaj universaleco de Shakespeare.
1/14.

Pri hungaraj verkistoj
Gergely: La poeto de la fideleco. Jozsef Lengyel. 1/1.

Libroj, recenzoj, gazetoj

Eldonplanoj de HEA. 4/12,

Benczik, Maria: Sciencfikciaj verkoj en E. 2/14.
Benczik, Vilmos: Libroprodukto en 1975. 45

Historio de libroeldonado. 1/29
Etnografiaj donitajoj en Vjetnamio, — Csiszar. 1/28.
Zora Heide: Ni, homoj ... Benczik 1/28.
Potts: Tri noveloj. Benczik 1/28.
Miyamoto: Historieto de la japana E-movado. Benczik.

1/29.
Fejes: Mi sekvas E-librojn. 4/6 — Persistaj presistoj.
4/8. — Csiszar—Kalocsay: 6000 frazeologiaj es-

primoj. 1/32.
Konisi: La kosmoS$ipo ,,Edeno”. Benczik 2/30.
Gergely: Pri niaj datrevenoj. 5/19.
Giorgi: Ni bremsu papersvarmon, 3/14.
Lorjak: Neologisme. Benczik. 3/29.

Ueyama masao: Por forvisi Ia memoron pri §i. Ben-
czik. 3/29.

Vortaro E-a-Kamboga. 5/29.
Varga—Haszonits: Per realisma eldonpolitiko. 4/4.

Pri verkistoj

Kalocsay farigis 84-jara. Csiszdr. 1/13.
Mortis Kdaimdn Kalocsay. 2/21.
La tutmonda esperantistaro kondolencas. 3/26.

Tarkony: Kalocsay. 3/27.

Nova eldonajo: El Stretita Kordo de Kalocsay. 6/15.
Balkanyi: Patlo Lengyel. 4/3.

Fejes Marton. 6/7

Rezulto de la belartaj konkursoj 5/15.

Lingve

Bausani: Interlingvistiko kaj E. 4/29.

Hungara Vorthistoria Kolektajo 2/30.

Kalocsay: Lingvo kaj Logiko. 1/19.

Maller, Sandor: La multlingveco kaj UNESKO. Ger-
gely. 5/21. .

Artoj

Barabds: Multaj estas la kurucoj. (Varga—Haszonits)
5/11.

Domanovszky: Popola artmetio. (Ujlaky) 3/8
Gergely: Arto de Csontvdry. 6/17.

Lesznai, Lajos: Hungara popolmuziko. 3/11.

Ortutay, Gyula: La hungara popolarto. (M. R. Szabd)
Pechan: Hungaraj popolaj baladoj. 3/4.
Vasarely—fonduso. (Ldszlo) 5/16

Zolnay kaj Marosi: Gotika skulptarto en Buda.

(Pechan): 4/16.

Historio, politiko, paco

R. Candra: Ni kune servas la pacaferon. (Tofalvi Eva)
629

Fenyvesi, Ervin: Rakoéczi. 5/1. — Etiropo kaj la liber-
ecbatalo de Rakoczi. 5/4.

Krudy, Gyula: La sonorilego de Rakoéczi. (Laszlo) 5,6.

Naturo, sanitaro, sporto

Laszlo, Ferenc: Lukto por la viviga akvo. {Ujlaky) 1/20-
— Medioprotektado. (Pechan) 4/20, 5/21 kaj 6/26.

zenes, Imre: Interparolo kun d-ro Csanadi cCefsekr.
de la H. Olimpika Komitato. (Ujlaky) 3/26.

Scienca fikcio

Letero al la III-a Tutetropa Konferenco de la scienc-
fikciaj verkistoj. 2/2.

Benczik: Scienca fikcio kaj E. 2/4.

Kuczka, Péter: La scienca fikcio. (Fejes) 2/1.

Varga—Haszonits: Pri la hungara sciencfikeia literatu-
ro. 2/16.

Esperanta movado kaj historio

Tonkin: Novjara mesago 1976. 1/27. .

Bdrczi, Gergely, Korach, Sugdr: Letero al la parla-
mentanoj. (SZMR) 1/11. Iniciato de hungaraj par-
lamentoj (vhzs) 6/14.

-

Szenes: E. en parlamentoj. (TI) 4/26.

Varga—Haszonits: Konferenco de la E-fako en la Bu-
dape$ta Universitato. 3/22.

Wacha: Pri esperantistoj de Pedagogia Altlernejo. 2/28.

Konstantaj rubrikoj

Bdlint, Szildrd: Panoramo (dupaga). — Revuoj, en la
1-a n-ro Tdrkony, ekde la 3-a n-ro Madria Roézsa
Szabo. — Leterkesto. — Kalendaro. — Pago de
FERI. — Humuro. Korespondi deziras. — Sako.
— Postmarkoj kaj milionoj. 3/30.

Kunmetis: L. Kokény

Medalo de Antal Czinder



LIBROJPOR CIU]

Pri la eldon.agado de Hungara Esperanto-Asocio

En la numero 1976/4 de nia revuo
aperis artikolo sub la titolo Planoj,
esperoj. Gi heroldis pri la eldonaj
planoj de Hungara Esperanto-Aso-
cio. Poste, en la numero 1976/6 mal-
longa sciigo informis pri la aboneb-
lo de ,LIBROSERIO 1”. Nun kun
gojo ni donas pliajn informojn pri
tiu ¢éi komuninteresa temo, tiom pli,
¢ar pluraj leteroj, senditaj al la re-
dakcio, aparte petis nin pri tio.

La ,,LIBROSERIO 1" konsistas el
kvar libroj: 1. Ferenc Szilagyi: KO-
KO KRIAS JAM! (Originala nove-
laro, entenanta kelkajn el la plej
majstraj noveloj de nia literaturo.)
200 p. Prezo ée eksterseria aceto:
13,80 ned. gld. 2. Lajos Tarkony: DE
PAGO AL PAGO (Originalaj eseoj,
interalie pri Baghy, Kalocsay,
Schwartz, Forge, Hohlov. Kun gis-
datigita bibliografia sekcio.) 120 p.
Prezo ée eksterseria aéeto: 12,— ned.
gld. 3. W. Auld —J. Dinwoodie —J.
Francis — R. Rosetti: KVAROPO
(Originalaj poemoj, unuafoje aperin-
taj en 1952, kiel debutvolumo de la
skota skolo kaj ankau de la eldone-
jo Stafeto. Estas aldonita ampleksa
studo Kvaropo kaj la skota skolo de
V. Benczik.) 250 p. Prezo ¢e ekster-
seria acteto: 18,— ned. gld. 4. Julio
Baghy: EN MASKOBALO (Kvin
originalaj unuaktajoj, verkitaj en
prozo, Bela omago al la deka dat-
reveno de morto de la populara
attoro.) 125 p. Prezo ¢e eksterseria
aéeto: 12,— ned. gld.

Ciuj kvar libroj aperas kartoni-
taj, kun dukolora kovrilpago, en la
formato 18x12,5 cm. Kiel vi povis
konstati la du unuaj verkoj jam es-
tas aperintaj, la tria aperas proksi-
mume samtempe kun tiu ¢éi revu-
numero, kaj ankau la kvara nepre
eliros antau la fino de junio.

La suma prezo de la kvar libroj
¢e eksterseria aéeto estas 55,80 ned.
gld., sed HEA kreis specialan favo-
ran abonprezon por la kvar libroj
kune: &i estas 35,— med. gld!

Esperantistoj en  nesocialismaj
landoj povas aboni la serion sen-
dante egalvaloron de tiu sumo al la
Centra Oficejo de UEA (Nieuwe
Binnenweg 176, Rotterdam 3002, Ne-
derlando; PoStéekkonto: Nederlando
378964) kun la indiko ,por HEA-
Libroserio 1”. Baldau post tio la
Libroservo de HEA liveros al la
hejma adreso de la aboninto la lib-
rojn gis tiam aperintajn. Kompre-

neble, la sekva(j)n libro(j)n la Lib-
roservo sendos tuj post ties apero.

Hungaroj povas aboni la serion
por 150,— forintoj, sendante la pa-
gon per la normala enpagilo al HEA,
skribante sur la enpagilo la vorton
,Libroserio 17,

Esperantistoj en socialismaj lan-
doj informigu ée la sialanda centra
Esperanto-organizajo pri la abon-
maniero. Krome, hungaraj esperan-
tistoj povas aboni la libroserion por
ili por 165.— forintoj.

Jam antau la apero de la tuta
,Libroserio 1” startas ,,Libroserio 2,
kies lasta ero aperos plej malfrue
en decembro de tiu & jaro. Jen, la
konsisto de la serio: 1. Endre Ady:
LA MORTO DE CIELARKO
(Elektitaj poemoj kaj artikoloj de la
granda hungara poeto, naskita en
1877 kaj mortinta en 1919.) C. 120 p.
Prezo ¢e eksterseria aceto 10,80 ned.
gld. 2. F. V. Dorno: AVENTUROJ
DE LIA REGA MOSTO STULTULOF
LA DEKA DE FUSIO (Ridiga satiro
originale verkita, aperinta la unuan
fojon antati la dua mondmilito. La
volumo enhavas de la sama autoro
ankat la kriminalan komedion LE-
VU LA MANOJN!, kies agado dis-
volvigas en Universala Kongreso de
Esperanto...) C. 120 p. Prezo &e
eksterseria aceto: 12,— ned. gld. 3.
Sandor Szathmdri: KAIN KAJ
ABEL (Ciuj signifaj noveloj de la
elstara attoro, krom la jam aperin-
taj en la volumo Masinmondo kaj
aliaj rakontoj ¢e Stafeto) C. 220 p.
Prezo ce eksterseria aceto: 16,50 ned.
gld. 4. Vilmos Benczik: LIBRO DE
ROMANOJ (La volumo konigas ses
originalajn romanojn de Henri Val-
lienne kaj Heinrich August Luyken,
aperigante ampleksajn specimenojn
el la verkoj mem. Gi enhavas ankat
eseojn pri la du fruaj romanistoj.)
C. 150 p. Prezo ée eksterseria afeto:
15,— ned. gld.

La abonprezo de ,Libroserio 2”
por esperantistoj en nesocialismaj
landoj estas 34,— med. gld., por hun-
garoj 145,— forintoj. Hungaroj po-
vas aboni gin por amikoj en socia-
lismaj landoj por 160,— forintoj.
Kiel videble, abonantoj ankat ée tiu
serio guas ne malgrandan rabaton.
La abonmaniero estas la sama, Kkiel
¢e , Libroserio 1”. Tiuj, kiuj abonas
pere de la Centra Oficejo de UEA.
plej utile, se abonas ambati seriojn
samtempe.

Krom la supraj verkoj, HEA eldo-
nos dum 1977 ankatu aliajn librojn,
kiuj povas kalkuli je granda popu-
lareco ¢e ¢iuj esperantistoj. Jen, kel-
kaj el ili: 1. Alfonso Pechan: GVID-
LIBRO POR SUPERA EKZAMENO.
(Ambau volumoj kune) Gramatiko,
Instrumetodo, Historio, Literurhis-
torio. (Tralaborita kaj gisdatigita
reeldono de la sukcesa verko, kun
ampleksigita bibliografia sekecio.) C.
220 p. Prezo: 7,50 ned. gld. (25,— fo-
rintoj). 2. Zoltan Blau (redaktoro):
133 TAGOJ DE SOVET—HUNGA-
RIO. (Kolekto de artikoloj pri la
unua hungara proleta Stato, ekzis-
tinta dum 133 tagoj en la jaro 1919.)
C. 155 p. Prezo: 9,— ned. gld. (28,—
forintoj). 3. Atanas D. Atanasov:
LA LINGVA ESENCO DE ESPE-
RANTO. (Kolekto de lingvistikaj
artikoloj.) C. 200 p. Prezo: 15,— ned.
gld. 4. AUTOTURISMA VORTA-
RETO HUNGARA—ESPERANTA—
GERMANA—CEHA—SLOVAKA—
POLA. (Vortareto kiu kontentigas
unuavice la bezonojn de per-auta
turismo.) C. 32 p. Prezo: 3,— ned.
gld. (8,— forintoj). 5. Arpad Rdtkai
(redaktoro): KION SCII POR OR-
GANIZI? (Artikolaro pri la plej efi-
kaj metodoj de organizado por espe-
rantistaj aktivuloj.) C. 150 p. Prezo:
10,80 ned. gld. (32,— forintoj). 6.
Detlev Blanke: PRI LA INTERNA-
CIA LINGVO. (Provizora titolo!)
(Kolekto de artikoloj pri la lingvo
BEsperanto kaj gia movado.) C.160 p.
Prezo: 12,— ned. gld. (40,— forintoj).

La supraj 14 libroj ampleksas
kune pli ol. 1800 pagojn. Hungara
Esperanto-Ascio decidis eldoni ¢éiujn
tiujn librojn, do, la efektivigo de tiu
ambicia plano me dependas de la
interesigo de la publiko: la supraj
libroj mepre aperos. Tio donas ga-
rantion al la abonintoj kaj abonon-
toj, ke ilia mono ne perdigos. Unu
afero tamen plene dependas de la
acetemo de nia publiko: la daurigo
de tiu intensa eldonagado en la
jaro 1978. Se la ac¢etado de la du se-
rioj kaj de la ceteraj libroj progre-
scs kontentige, HEA povos realigi
ankal siajn planojn, e¢ pli ambiciajn
ol la nunaj: por la jaro 1978. oni
antauvidas la represon de la du vo-
lumoj de unua eldono de ENCIKLO-
PEDIO DE ESPERANTO, kaj ape-
rigon de la dua, ampleksigita eldo-
no de ESPERANTA ANTOLOGIO.

Hungaraj muzikistoj en la tuta mondo

Lati la onidiro la hungaroj estas muzikema kaj
altnivele muziktalenta popolo. Fakto estas, ke hun-
garajn muzikistojn oni povas trovi en ¢éiu parto de
la mondo. Per kelkaj ekzemploj mi volas pruvi ti-
on kaj rememorigi al la kara leganto, kiom da hun-
garaj nomoj estas troveblaj inter la elstaraj kaj
mondfamaj muzikistoj.

Ni komencu per la ¢ie konataj kapelestroj. La no-
mo de Antal Dordti estas konata en largaj rondoj
de la muzikamantoj. Li estas gvidanto de la Sim-
fonia Orixesto de Minneapolis.

Ferenc Fricsay (*1914 Bp. T 1963 Bazel). Li estis
éefmuzikdirektoro de la Opero de Miinchen. Multajn
gramofondiskojn oni faris pri liaj prezentadoj. Li
estis fervora prezentanto de modernaj hungaraj
muzikverkoj.

Jené Ormdndy vivas ekde 1921 en Usono kaj es-
tas nun kapelestro de la Simfonia Orkestro de Phi-
ladelphia.

Frigyes Reiner komencis kiel kapelestro de Bu-
dapestaj oper-ensembloj. Nuntempe li gvidas la Fil-
harmonian Orkestron de Chicago. Li estas ankan
komnonisto.

La nomo de Georg Sebastian estis originale
Gyorgy Sebestyén, dis¢iplo de la Budape§ta Muzika
Altlernejo , Ferenc Liszt”. En la jaro 1940 li trans-
lokigis al Novjorko, sed nun 1li estas kapelestro de
la Granda Opero de Parizo. En Parizo li gvidis la
unuan prezentadon de la opero ,,.La burgo de Princo
Blubarbo™ (de Bartdk).

Ankau Georg Solti estas bone konata muzikisto,
gvidanto de la Opero de Frankfurt a. M. (Okcident-
Germanio).

Jend Szenkdr naskigis en tre muziktalenta fami-
lio. Ankati liaj du fratoj estas muzikistoj. Jend
Szenkar komencis sian karieron en Budapesto kiel
kapelestro kaj nun li estas ¢efmuzikdirektoro de la
Opero de Diisseldorf (Okcident-Germanio).

La supra nomaro ne entenas ¢iujn hungardeve-
najn dirigentojn*, kiuj akiris famon en la mondo.
Tamen la mencio de ilia nomo bone montras, kiel
multaj konataj hungaraj muzikistoj fundamentis la
famon de la hungara muzikkulturo.

*dirigento: orkestrodirektisto (vidu: PIV, pago 744. kaj
Turista vortaro E—H)

Kiam temas pri hungardevenaj pianistoj, same
multaj nomoj estas menciindaj.

Antali nelonge mortis Géza Anda, pianisto, vi-
vinta en Svislando. Post triumfa turneo tra Euro-
po, li vojagis en la jaro 1955 al Usono kaj debutis
tie kun la Filharmonia Orkestro de Philadelphia
sub gvidado de J. Ormandy.

Gyorgy Cziffra, unu el la plej eminentaj pianis-
toj, vivas en Parizo kaj entuziasmigas multajn
auskultantojn per siaj koncertoj.

Tutmonde konata dirigentc, komponisto, kaj
unu el la plej grandaj interpretistoj de pianoverkoj
de Beethoven estis Erné Dohndnyi, inter 1934—
43 cefdirektoro de la Muzikakademio en Budapes-
to. Li mortis en j. 1960 en Novjorko, sed multaj
gramofondiskoj konservas lian arton, eksonigantaj
precipe la pianosonatojn de Beethoven,

Lajos Kentner logas nun en Londono; 1li estas
bofrato de la mondfama violonisto Jehudi Menuhin
kun kiu 1i ofte muzikas kune sur la koncertpodio.

Edward Kilényi apartenas al la dis¢iploj de E.
Dohnéanyi. Ankati 1i estas unu el la pianistoj, kiuj
alportas famon pri Hungario.

Gyorgy Sdndor apartenas al la vere grandaj pia-
nistoj, konata kiel solisto de la Filharmoniaj Socie-
toj de Los Angeles kaj Philadelphia kaj profesoro
de la Music Academy of the West (en Santa Barba-
ra — Kalifornio). Li prezentis la unuan fojon la III-
an pianokonéerton de Bartok.

Arnold Székely estis diséiplo de Istvan Thomdn —
kiel ankali Béla Barték. Li mortis en Montreal
(1954).

Kiel mi enkonduke rimarkis, mi donis ¢i tie nur
kelkajn ekzemplojn de hungardevenaj muzikistoj.
La liston de famaj hungaraj kapelestroj kaj pianis-
toj oni povus longe datirigi.

Kompreneble multaj violonistoj, violonéelistoj,
kantistoj kaj ¢éambromuzikensembloj vivas kaj mu-
zikas dise en la mondo. Ilia nombro estas tiom gran-
da, ke mi devas prokrasti la mencion de la respek-
tivaj ekzemploj al la sekva parto.

Lajos Lesznai



ZIGZAGE TRA LIBROLANDO

Merlo sur Menhiro. — Originalaj
poemoj de Albert Goodheir. Eld.:

Glasgova Esperanto-Societo, 1974.
58 p,, 20 cm. N
Gis nun. — Originalaj poemoj de

Daphne Lister, Esperantaj Kajeroj
n-ro 1. Manéestro, 1976. 64 p., 11 cm.

Rimleteroj de Marjorie Boulton
kaj William Auld. — Esperantaj
Kajeroj n-ro 2. Mancestro, 1976. 94
b, 11 em.

Plukonstrue. — Originalaj poemoj
de Edwin De Kock. Eld.: La Attoro,
(en Sud-Afrika Respubliko), 1975.
40 p., 20 cm.

Utaaro de Takuboku. — Tradukita
el la japana lingvo de Miyamoto
masao. Eld.: L’ Omnibuso, Kioto,
1974. 119 p., 17 cm.

Kalevipoeg de Friedrich Reinhold
Kreutzwald, (Fragmentoj.) Trad.:
Hilda Dresen. Eld.: Eesti Raamat,
Tallinn, 1975. 90 p., 14 cm.

Cehoslovakio. — Tridek jaroj.
Eld.: Ceha Esperanto-Asocio, Praha,
1976. 42 p. plus 20 fotopagoj. 20 cm.

Paco kaj sekureco por la popoloj
de Todor Jivkov. Eld.: Sofia-Press,
1975. 8 p., 14 cm.

La Esperanta libroprodukto ne es-
tas tro granda, tamen digesti gin
signifas ne malgrandan problemon
por dumonata revuo. Nia redakcio
devis konstati, ke la plenumo de tiu
&i tasko neniel sukcesas per normala
vOjo: aperigo de pli-malpli
detalaj apartaj recenzoj. Tiu ¢&i rub-
riko do, kiun ekde nun oni trovos
en ¢iu numero, nur estos iaspeca
srevuo de libroj”, simila al alia
,revuo”, la beltradicia ,revuo de I’
revuoj”. Niaj legantoj tamen ne mi-
ru, se tiu é revuado ne tufos &iun
novaperintajon, ja verSajne ne ¢iuj
novaj verkoj atingos la ,revuanton”,
kaj krome, ne skribi pri io ankat
estas iasenca kritiko. ..

Do ek! El la lastatempe iom ane-
mia poezia produkto grave elstaras
la poemaro de Albert Goodheir:
Merlo sur Menhiro. (Menhiro estas
megalita Stonmonumento, starigita
vertikale.) Sen ia troigo oni povas
aserti, ke gi estas eble la plej bona
poezia verko, aperinta dum la lastaj
jaroj. La éefa afero, kiu kaptas la
leganton, estas la perfekta harmonio
de arta prilaboriteco, vortekonomio
kaj samtempa pensoriéo. Goodheir
estas versanga poeto, 1li perceptas la
mondon poezie, tamen, tiu poezieco
neniam malpliigas la klarecon de la
perceptado de la reala mondo, eé
male, pliintensigas gin. La sinteno
de la poeto estas esence moralista,
sed 1i ne reprezentas la minacvorte
predikantan specon, kiu defendas ti-
pe filistran, pselidoharmonian prin-
ciparon, Lia gvidprincipo estas la

humanismo, kaj ne cedas el gi e¢
por la trezoro de Dario:

Eé se mi kredus estontecon
paradizan,
kaj se enirbileto
kostus eé unu bebon dissiritan,
mi gin redonus (diru vi, pro
timo)
kaj restus kun la forjetitaj en la
slimo.

Du poemlibroj aperis kun rapida
sinsekvo en la debutanta serio Espe-
rantaj Kajeroj (Britio). La unua es-
tas Gis nun de Daphne Lister. La
volumeto enhavas mallongajn, epig-
ramecajn poemojn — tre spritajn.
Lister grimacas al la mondo, kaj
Siaj grimacoj tute ne estas virinece
molaj. Tamen, versoj kiel Pekadon
rekompencas mort’, | Atendas virton
sama sort’... ne nepre interpreten-
das, kiel signo pri manko de etika
sinteno...

La dua libreto estas Rimleteroj de
M. Boulton kaj W. Auld. La du
poetoj korespondis per rondeloj en
la jaroj 1953—1954, kaj nun, post pli
ol dudek jaroj, la publiko certe vo-
lonte legos tiuin entute 84 poemojn,
kiuj foje facile vibras, foje ombre
filozofadas.

Venis pakajeto ankati el Suda
Afriko: la nova poemlibreto Plu-
konstrue de Edwin De Kock. Tiu
novajo bedatirinde gravege postres-
tas al la pli fruaj verkoj de la fama
poeto. Ne estis pli gojiga legajo la
Utaaro de Takuboku, tradukita de
Miyamoto. Bedatirinde la tradukinto
¢i tie okulumis al eventualaj postaj
el-esperantaj tradukoj, kai. pro tio
Ja Esperanta teksto aspektas iom
kruda.

Male. tre salutinda estas libreto
alveninta el Sovetio; gi enhavas
fragmentoin el la estona nonola
eposo Kalevipoeg en brila traduko
de Hilda Dresen. L.a rave muzikan-
tajn versoin enkondukas erudicie
verkita antatiparolo, kiu multe hel-
nas al la leganto kompreni kaj inde
aorezi tiun & artverkon, kiu sam-
range vicigu sur via librobreto kun
la Esveranta Kalevala, tradukita de
Leppédkoski. La plaéa libreto enha-
vas ankal plurajn kolorajn ilustra-
join.

Fine de nia zigzagado ni ne for-
gesu mencii la eldonajon Cefoslo-
vakio — Tridek jaroj, kiu enhavas
artikolon ankati pri la Esperanto-
movado en Cehoslovakio, kai la ver-
keton Paco kaj sekureco por la po-
poloj, kiu estas fakte parolado de
Todor Jivkov. prezidanto de la Po-
nola Respubliko Bulgario. — okaze
de 1la Konferenco de Helsinki.

Vilmos Benczik

Paulo Balkényi
1894, 03. 11. — 1977. 02, 25.

Du datoj, — inter ili home ho-
ma vivo de 83 jaroj, kaj vivo de
68 jaroj en Esperantio... Kio
sin kaSas en tiuj du vivperiodoj!

La redaktoraro de Hungara Vi-
vo aditiante sian ¢efkunlaboran-
ton unue esprimas sian kunsen-
ton al la familio, al la kara ed-
zino, kiu dum longa, harmonia
vivo apoge staris apud la edzo.

Adiaudiras Hungara Esperan-
to-Asocio al siaiama komitatano,
— UEA al sia honora membro,
iama cefdelegito, — la pacmova-
do al la plej aktiva batalanto,
ja por Balkanyi E-a laboro sig-
nifis laboron por la paco, — kaj
onklon Paiilon adiatas triste pi-
oniroj, iamaj gelernantoj, kiujn
li instruis, verkinte por ili mova-
dajn kaj esperantigitajn popolajn
kantojn, gardataj en lernolibroj,
kantaroj.

Pri kio rememori el la vastaj
kampoj de lia agado? Jen kel-
kaj: Jam antalt la unua mond-
milito, 1i aperigis artikolon en
La Revuo (de Bourlet) pri hun-
gara literaturo. Dum la milito 1i
multe korespondis eé kiel solda-
to, — en 1921 1i aperigis la unu-
an poemaron de Kalocsay: Mon-
do kaj koro, — 1i organizis efi-
kan gazetservon en- kaj eks-
terlande pri kaj por E. En jur-
naloj nacilingvaj kaj revuoj E-
aj de tiam aperadis liaj artiko-
loj. noveloj. poemoj, — gis la
lasta artikoleto en antaltia n-ro
de HV. Apartenas al liaj plej gra-
vaj aktivadoj: enkonduki E-n en
la praktikan vivon: en komerco,
industrio, internaciaj foiroj. Kiel
kunlaboranto de la konata
»Gridlibro por supera ekzame-
no” 1i verkis tre utilain eapitrojn
pri tiu tereno de E, kaj kiel mem-
bro de la Ekzamena Komitato li
estis ¢iam laborpreta de gia fon-
digo (1939) gis la mortolito.

Kaj sur la titolpago de Litera-
tura Mondo (1922) ni legas la no-
mojn de la redaktoraro: Teodoro
Schwartz, Julio Baghy, Koloma-
no Kalocsay, Patilo Lengyel, Pat-

lo Balkdnyi. Unu post la alia,
ili forpasis, Gis antall kelkaj ta-
goj, Balkanyi estis la sola vivan-
to el tiu glora vico, — mun an-
kati 1i foriris kiel lasta...

Tutvive 1i estis tiu homa ho-
mo, kiu efektivigis la admonon
de Julio Baghy: ,,Por teran pa-
con formi vi homo restu hom’.”

Redakcio de Hungara Vivo —
Prezidantaro de Hungara Espe-
ranto-Asocio.

PRI LA RIMADO

Ni citas el poemo de Goethe (Traduko de Ka-
locsay) La kvar versoj kasSigas en linioj 2. ho-
rizontala, 58. vertikala, 51. hor. kaj 18. vert. En-
sendi suficas ties solvon gis la 1-a de julio. Inter
solvantoj ni lotumos premiojn.

Horizontale: 13. Stono falinta surteren el la spaco
(R) 14. Poseda pronomo, 15 Skrapi kampon per fera ilo
(R) 16. Postkesto 17. Mondpaca Esperanto Movado. 18.
Sekvas post la sepa. 20. Prepozicio 21. Alma-.: éef-
urbo de soveta respubliko. 23. Malgranda kantbirdo,
nigra. 25. Konscie 27. Vestajo, 29. Artefarita kavajo en
muro (R) 30, Di-servo kun ceremonioj. 31. Longa kvad-
ratigita lignopeco por konstruado 33. Jena fragment’,
montra adjektivo kaj radiko) 35, Numeralo 36. Nia
planedo, 39. Identaj konsonantoj. 41. Tuto de gefiloj
(R) 42. EZ, 43. Refleksiva pronomo. 44. Al iu direkto.
46. Sama kiel 42. 47. IT. 49. Prepozicio 54. Finajo de
futuro 55. Reen: tabelvorto 56. RT, 57. Kemiaj simbo-
loj de: oksigeno, kalio kaj hidrogeno. 59. Reen: suf-
ikso por esprimi ion pli malgrandan 61. Sufikso espri-
manta kolekton. 62. Libro — angle 64. Tabel-
vorto, 65. Forigas, malaperigas. 69, Fabela estajo mal-
granda (R) 71. Supernatura estajo (R), 72. faros spe-
cialan pason en §ako, 74. Rivero en Jugoslavio, 76. Ne

30

viraj, 77. Kunfiksi du metalpecojn (R) 79. Granda plat-
boato (R) 80. Supren movas 82. Arbo el kupuliferacoj,
uzata por mebloj (R) 84. Adverbo. 85, IT, 86. Miksita
aro! 87. Reen: prepocicio 89. Sufikso por esprimi pa-
ron de viro, 90, Batilo el Snuro au rimeno (R), Kon-
sistag el 365 tagoj. (R) 93. Proponas al iu varon auser-
von acetotan.

Vertikale: 1. La adjektiva formo de verbo (artikoloj
kaj radiko). 2. Universitata titolo (R), 3. Sufikso, 4.
Frukto (R)., 5. Teologo, interpretanto de Korano (R), 6.
Longa leda strio (R), 7. AT, 8. Kolora fluajo por skri-
bo, 9. Poseda pronomo, 10. OA, 11. Komuna prepozicio,
12. Deflankigi de la gusta vojo (R), 19, Per ripetitaj ba-
toj pecetigas ati pulvorigas, 22. Estro de monahejo (R),
24. Posedanta multajn havajojn (R), 25. Slosi (R), 26.
EO, 28. Konformigi je ordono ati malpermeso de alia.
30. Mangebla kaj farunigebla flava grajna vegetajo. (R),
32. Honori iun publike, 34. Finfarita, 35. Duono de kvar,
37. Sirmejo, ripozejo en dezerto, 38. Membro, 40. Al
kio ni kurage iras, 45. Konstrui logejon por birdoj, 47.
Persona pronomo, 48. Ronda konstruajo kun kupolo
(R), 50. Sovi la langon sur io, 52. Provizora kostruajo,
53. Substanco uzata en hemio (R), 60. Eligas nevideble
61, Membroj, 63. Aro de materiaj partoj konsistigantaj
vivulon (R), 66. Persona pronomo, 67. Movigas de iu
loko al alia. 68. Trovo de problemo, diveno de enigmo,
70. Primtempa monato (R), 73. Franca romantika ver-
kisto (Eugene, 1804—57), 75. Prezentas sinsekvajn di-
versajn Sangigojn, 76. Reen: persona pronomo, 78. Suk-
cesa pafo estas tia, 81. Radikalo en pluraj komponajoj,
C2H5, 82. RiverfiSo. 83. Stofo el delikata lano de ondo-
forma suprajo (R), 86. Gento (R), 88. Adverbo, 91. Ita-
lia rivero, 92. Adverbo, 93. OR, 94. TN,

La gusta solvo de nia enigmo aperinta en nro 76/6:
»La arto plej perfektas, se gi tiel sin kaSas, ke ni gin
e ne rimarkas.”

Libropremion gajnis: K. de Boer, NL, A. S. Mel-
nikov, SU, kaj Imre Jambor, Hung.

Adiauo kaj alvoko de FERI

Antati dek jaroj aperis mia unua enigmo en la Espe-
ranta gazetaro, kaj ekde 1970 ni kontribuis al éiu nu-
mero de Hungara Vivo, lastatempe ankaii per ,Lingvaj
Ludoj”.

Kiam nun, pro alispecaj preferataj okupoj kaj ak-
ceptataj laboroj en Esperantio ni devas éesigi tiun nian
agadon, — antai ¢io ni dankas la perleteran apogon
kaj kontribuajon de niaj korespondantoj.

Ni esperas, ke nia laboro me estis vana, ke ni suk-
cesis doni al niaj legantoj kelke de agrablaj horoj, iom
da amuzo kaj ankai instruo.

Tamen, estus dezirende, se iu — eble el la stabo de
niaj korespondantoj — daurigus la ludojn de ni inici-
atitajn. Ni estis nur semantoj... eble iam donos ankail
fruktojn nia agado.

En la sekvonta numero debutos per krucenigmo nia
amiko s-ro SEMO. Ni petas ankaii por li apogon, insti-
gon kaj kuragigon. Ankaii ideojn, proponojn kaj pre-
tajn manuskriptojn por ,Lingvaj Ludoj”. Por la ak-
ceptitaj manuskriptoj krom publikigo HV pagos ankat
honorarion.

Madarton FEjes — Ldadszlo Rleth



Lingvaj ludoj
Difina Komedio— au Piena Vortaro de FERI

Substantiv’ el dek literoj,
£i signifas oficiston,

kiu zorgas pri leteroj,

por protokol’ faras liston,
kaj decidojn disen sendas,
laboras li pensorice,

c¢efon ofte reprezentas, —
sed ni haltu, jam sufice. ..

En skriba form’ en vicordo
subjunkeci’ komence estas,
fine staras tabelvorto,
interne ceteraj nestas.
Helpu solvon éi indiko:
»bastonet’ el kalko, blanka
por skrib’« sekvas (nur radiko)
kaj sufikso esprimanta
la kolekton da aferoj.
Sed se alie dividi:
en l'unuaj ses literoj
misteron ni povas vidi.
La restinta vorto-ero
estas: solo en opero.

Kio estas do tio?

DTS o o vorencorsnies

Humuro

Sinjoro ekvidas en galerio la pentritan nudon de sia
edzino. Furioze li kuras hejmen.
— Kio do, Matilda, vi pozis modele al pentristo tute
senveste, naskig-nude?
— Ej, karulo, kial vi estas tiel ekster vi? La pentris-
to pentris min nur el memoro.
* ¥ %

En trajna kupeo junulo senéese maéas maco-gumon.
Vidalvide al li sidas olda oé¢jo. Post kelka tempo li
alparolas la junulon:

— Tre kompleze de vi, ke vi volas min amuzi per via
parolo, sed bedaturinde mi estas surda.

* % %

Sinjoro rapidas sur vilaga strato al la fervoj-stacio.
Li demandas kampulon renkonte venantan:

— Cu mi atingos ankorat la trajnon je la 14-a kaj
33 se mi iros rekte trakampe?

La kampulo, post kelka pensado:

— Jes, mi opinias. E¢ la trajnon je la 14-a kaj 10
vi atingos certe, se la virbovo vin rimarkos.

* % %k

Post tagmango la edzo prenas gazeton kaj legas, lal
sia kutimo, latite la informojn, aldonante siajn rimar-
kojn.

— Cesu jam! — interkrias la edzino.

— Kiel mi komprenu éi tion?

— Tiel, ke mi jam havas sufiée el éio tio. Ciutage
tio sama: Proksim-Orienta krizo, agreso, invado, atom-

* % ¥

Knabeto siegas la patrinon:

— Panjo, ¢u ankali mi povos esti iam gangstero?
— Jes, fileto, se bone vi kondutos.

Viro preskati 80-jara edzinigas junulinon. En la nup-
tovojago li Sin demandas:

— Diru, Etulinjo, ¢u vi ricevis edukadon seksan?

— Ne — repondas la junedzino rugigante.

— Tio estas tre bedatrinda, ¢ar mi ¢ion jam forge-

S.

& * Kk %

Sergento diras al la soldatoj:

— Knaboj, mi havas por vi du surprizojn, unu ag-
rablan kaj unu malagrablan. La malagrabla estas tio,
ke gisvespere ni devas plenigi per sablo tri mil sakojn.
Kaj la agrabla estas tio, ke da sablo ni havas abunde.

* ¥ *

Onjo Sercadas kun okjara knabineto:

— Cu ne, se vi estos granda, vi volos edzinigi,

— Mi ne volas edzinigi nur havi infanojn.

La onjo ridas latite pri la respondo.

— Vi ne devas tiel ridegi, — diras la knabineto se-
rioze, — tiajo, nome, ekzistas.
* k %

Inter la junaj geedzoj okazas la unua kverelo. Fine
la edzo ekkompatas la virineton kaj diras:

— Bone, mi rekonas, ke pravas vi.

— Malfrue — ekploregas la edzino. — Dume mi
§angis mian opinion.

SAKO
”Gens una sumus” - Unu gento ni estas

Rubrikestro: D-ro Jozefo Németh
5-a numero
Antonio Piatesi
(Italio)
D-ro Paros: memor-turniro 1976.
I-a premio

%

o,

8
7
6
51
4
3
2
1

A BCDETFGH
Mato en 2 movoj (komencas Bl.)

Bl.: Ra6, Tc 4, Te6, Kf2, Cc5, Cg4, b3, c6, d3, £3, £5 (11)
Ng.: Rd5, Dh2, Tel, Th6, Kal, Ke2, Ce3, Cf6, a5, d4 g3
(11)

Limdato por la solvoj: 20-a de julio (sur la koverton
skribu ,,SAKQO"). Po 2 premioj estos lotumitaj, trifoje
dum la jaro.

Solvo de la 4-a problemo: 1. Keb! estas la §losilmovo-
Atentu: pro preseraro mankis ée la 2-a problemo Bl.
Tds.

Dezirantoj korespondi pri Sako skribu al la rubrik-
estro, kiu volonte peradas kaj leterojn, kaj adresojn
al kiu ajn lando.

Por la bonaj solvoj de problemoj (1-a kaj 2-a) gaj-
nis libropremiojn per lotado: Joézsef Bajtay (Heves),
Antal Szegi (Budapest).

SAK-LEKSIKONETO

ESGH — Esperanta Sak-Grupo Hungara — fondigis la
18-an de decembro en Kalocesa, kiel nova landa fak-
grupo en Hungario. Jam aligis 50 membroj el multaj
departementoj kaj Budape$to: ankau vialigu al ESGH!
La celo de la landa fakgrupo estas utiligi Esperanton
en ¢iuj sferoj de la Sakludo kaj — movado.

Kiel eksterlandanoj povas aligi al
Universitato?

Responde al pluraj informpetoj
ni €i-sube sciigas la interesigantojn.

La Esperanto-fako funkcias kiel
suplementa fako, do oni devas elekti
ankau alia(j)n fako(j)n prefere C¢Ce
la Filologia Fakultato, ekz. histo-
rion, la hungaran lingvon kaj litera-
turon, alian lingvon, bibliotekadon,
popolklerigon, filozofion k. s.

Sed antau ¢io eksterlandanoj de-
vas partopreni unujaran antatpre-
paron pri la hungara lingvo en Bu-
dapesto, kiun gvidas la Internacia
Prepariga Studinstituto (Nemzet-
kozi El6készité Intézet, Budapest
XI., Budaérsi ut 73/75. Postadreso:
H-1502 Budapest, Pf 6.).

La kondi¢o de la partopreno en la
lingva preparigo estas havi stipen-
dion de la propra $tato (do germa-
noj de la germana, poloj de la pola
Stato ktp.) Post la unujara prepara
kurso la studonto devas fari sukce-
san ekzamenon pri la hungara ling-
vo, poste sukcesan akcepto-ekzame-
non ¢e la universitato pri preskri-
bitaj studobjektoj, depende de 1la
elektitaj fakoj.

Se la kandidato estos akceptita ée
la universitato, tiam komencigas 5-
jara studado. En la dua jaro de la
universitataj studoj oni povas aligi
al la E-fako. En la unua jaro ankau
¢i tie estas lingva preparkurso pri
Esperanto por komencantoj. Kiuj ne
bezonas tion, tiuj povas aligi al la
E-fako en la tria studjaro, do entute
oni 3 jarojn studas E-on resp. inter-
lingvistikon, kaj oni finas la E-fakon
samtempe kun la aliaj fakoj.

Do, resume la paSojn lativice: 1.
peti kaj havi stipendion de la propra
§tato por iu studobjekto studebla nur
en Budapesto, 2. aligi al la unujara
prepara kurso pri hungara lingvos-
¢io en Budapes§to. 3. fari sukcesan
ekzamenon pri la hungara lingvo, 4.
fari sukcesan akcepto-ekzamenon ce
la universitato (Eotvos Lorand Tudo-
manyegyetem Bolcsészettudomanyi
Kar, H-1364 Budapest, Pf. 107.), 5.
en la dua resp. tria jaro aligi al la
E-fako (kies gvidanto estas prof. dr.
Istvan Szerdahelyi.)

Leterkesto

Cosme Benito Resina, Mantijo,
Portugalio: ée vi denove germas nia
movado, despli donas novan elanon
al HV se niaflanke ni povas helpi
per plezurdonaj legajoj kaj bildoj —
kiel vi aprecas la rolon de HV, —
plu citi el via letero, sajnus ja
eble nemodeste. Menciinde, ke pri
medio-protektado apenali estas le-
gebla en portugalaj gazetoj, sed ec
malpli okazas veraj agoj, kvankam
,niaj riveroj estas tute poluitaj,
kloakoj de la fabrikoj; sekve la afe-
ro estas ege aktuala!” Bindigi malpli
grandan formaton estus eble pli fa-
cile, tamen estas pli grave, ke HV
restu Ce sia granda formato.

Estela de Jesus Santos, Goiania,
Brazilio; el éefurbo de stato Goids
vi varmege salutas nin, rakontante,
ke vi plurfoje legas éiun numeron
de HV, kaj por perfektigi vian ling-
voscion, kaj pro plezuro. Ni faros
nian devon nepre, same perfektigan-
te daure nian revuon kaj enhave,
kaj lingve, stile, kaj tipografie —
tiel ni respondas al pluraj similaj
pretendoj, kiujn ni ne kapablas ope
per letero ati en ¢Ci-rubriko respondi.

La poemon pri Zamenhof de tiea
poeto, kiun vi lerte tradukis el la
portugala, ni gardos en nia arhivo,
koran dankon pro gi!

T. Kulagin, Moskvo: ni plenpro-
funde funebras la forpason de la bo-
ne konata, entuziasma kaj sindona,
elstara veterano de la movado: prof.
Armand D. L. (1905—1976). Liaj me-
ritoj estas tro wvastaj por rapide
priskribi, post ricevo de tiu trista
informo: doktoro de geografiaj sci-
encoj, autoro de altkvalita libro,
kaj de sennombraj artikoloj, ple-
dantaj por Esperanto, kaj en la aka-
demiaj rondoj en SU, kaj en scien-
caj medioj tra la mondo. Lia alta,
serioza figuro ne videblos plu dum
E-Kongresoj, liaj admonaj Ileteroj
kaj avertaj artikoloj ne plu atingos
redakciojn, kiuj taksis ilin — inter
la plej fundaj eseoj. Lia memoro
restos por ¢iam en la esperantistaro!
Multon perdis la Sovetunia movado,
perdis lia familio: HV aparte kon-
dolencas al lia vidvino Ludmila, sa-
me veterana Kkaj fervora esperan-
tisto.

